ਚੋਣਾਂ ਸੰਬੰਧੀ ਗਾਈਡ
ਵੋਟਰ ਆਈ ਡੀ ਸ਼ਰਤਾਂ ਬਾਰੇ ਜਾਣਕਾਰੀ ਸ਼ਾਮਲ ਹੈ 
ਚੋਣਾਂ ਸੰਬੰਧੀ ਇਸ ਗਾਈਡ ਵਿੱਚ ਹੇਠ ਲਿਖਿਆਂ ਬਾਰੇ ਜਾਣਕਾਰੀ ਸ਼ਾਮਲ ਹੈ: 
· ਵੋਟ ਪਾਉਣ ਲਈ ਰਜਿਸਟਰ ਕਰਨਾ, ਜਿਸ ਵਿੱਚ ਇਹ ਸ਼ਾਮਿਲ ਹੈ ਕਿ ਇੱਕ ਸਥਿਰ ਪਤੇ ਤੋਂ ਬਿਨਾ ਰਜਿਸਟਰ ਕਿਵੇਂ ਕਰਨਾ ਹੈ 
· ਵੋਟਰ ਆਈ ਡੀ ਲਈ ਸ਼ਰਤਾਂ 
· ਕਿਹੜੀਆਂ ਚੋਣਾਂ ਲਈ ਫੋਟੋ ਆਈ ਡੀ ਦੀ ਲੋੜ ਹੁੰਦੀ ਹੈ?
· ਫੋਟੋ ਆਈ ਡੀ ਦੇ ਸਵੀਕਾਰ ਕੀਤੇ ਦਸਤਾਵੇਜ਼ 
· ਵੋਟਰ ਅਧਿਕਾਰ ਸਰਟੀਫਿਕੇਟ ਵਾਸਤੇ ਅਰਜ਼ੀ ਦੇਣਾ 
· ਇੱਕ ਅਸਥਾਈ ਵੋਟਰ ਅਧਿਕਾਰ ਸਰਟੀਫਿਕੇਟ ਪ੍ਰਾਪਤ ਕਰਨਾ  
· ਪੋਲਿੰਗ ਸਟੇਸ਼ਨ 'ਤੇ ਕੀ ਉਮੀਦ ਕਰਨੀ ਹੈ 
· ਪੋਲਿੰਗ ਸਟੇਸ਼ਨ 'ਤੇ ਸਹਾਇਤਾ ਉਪਲਬਧ ਹੈ 
· ਵੋਟ ਪਾਉਣ ਦੇ ਹੋਰ ਤਰੀਕੇ: ਡਾਕ ਜਾਂ ਪ੍ਰੌਕਸੀ ਰਾਹੀਂ ਵੋਟਿੰਗ 
ਇਸ ਗਾਈਡ ਵਿਚਲੀ ਜਾਣਕਾਰੀ ਇੰਗਲੈਂਡ, ਸਕਾਟਲੈਂਡ ਅਤੇ ਵੇਲਜ਼ ਵਿਚ ਕੁਝ ਚੋਣਾਂ ਵਿਚ ਪੋਲਿੰਗ ਸਟੇਸ਼ਨ 'ਤੇ ਵਿਅਕਤੀਗਤ ਤੌਰ 'ਤੇ ਵੋਟ ਪਾਉਣ ਵੇਲੇ ਫੋਟੋ ਆਈ ਡੀ ਦਿਖਾਉਣ ਦੀ ('ਵੋਟਰ ਆਈ ਡੀ ਦੀ ਲੋੜ') ਜ਼ਰੂਰਤ ਨਾਲ ਸਬੰਧਤ ਹੈ। 
ਉੱਤਰੀ ਆਇਰਲੈਂਡ ਵਿੱਚ ਵੋਟ ਪਾਉਣ ਲਈ ਫੋਟੋ ਆਈ ਡੀ ਮੁਹੱਈਆ ਕਰਵਾਉਣਾ, ਪੁਰਾਣੇ ਸਮੇਂ ਤੋਂ ਚੱਲੀ ਆ ਰਹੀ ਸ਼ਰਤ ਹੈ।
ਸਾਡੇ ਕੋਲ ਉਹਨਾਂ ਲੋਕਾਂ ਲਈ ਵੀ ਸਰੋਤ ਉਪਲਬਧ ਹਨ ਜੋ ਗੁੰਮਨਾਮ ਤੌਰ ‘ਤੇ ਵੋਟ ਪਾਉਣ ਲਈ ਰਜਿਸਟਰਡ ਹਨ, ਜਾਂ ਜੋ electoralcommission.org.uk/voterID 'ਤੇ ਅਜਿਹਾ ਕਰਨ ਦੇ ਯੋਗ ਹਨ
[bookmark: Registering]ਵੋਟ ਪਾਉਣ ਲਈ ਰਜਿਸਟਰ ਕਰਨਾ
ਕਿਸੇ ਵਿਸ਼ੇਸ਼ ਚੋਣ ਵਿੱਚ ਗੁੰਮਨਾਮ ਤੌਰ ‘ਤੇ ਵੋਟ ਪਾਉਣ ਲਈ ਰਜਿਸਟਰ ਕਰਨ ਦੀ ਅੰਤਿਮ ਮਿਤੀ ਉਸ ਚੋਣ ਦੀ ਮਿਤੀ ਤੋਂ ਪਹਿਲਾਂ ਵਾਲੇ 12 ਕੰਮਕਾਜੀ ਦਿਨ ਹਨ 
ਜੇ ਤੁਸੀਂ UK ਵਿੱਚ ਵੋਟ ਪਾਉਣਾ ਚਾਹੁੰਦੇ ਹੋ ਤਾਂ ਤੁਹਾਨੂੰ ਵੋਟ ਪਾਉਣ ਲਈ ਪਹਿਲਾਂ ਰਜਿਸਟਰ ਹੋਣਾ ਲਾਜ਼ਮੀ ਹੈ। ਜੇ ਤੁਸੀਂ ਪਹਿਲਾਂ ਰਜਿਸਟਰ ਕੀਤਾ ਹੋਇਆ ਹੈ, ਪਰ ਜੇ ਤੁਸੀਂ ਘਰ ਬਦਲ ਲਿਆ ਹੈ ਜਾਂ ਆਪਣਾ ਨਾਮ ਬਦਲ ਲਿਆ ਹੈ ਤਾਂ ਤੁਹਾਨੂੰ ਦੁਬਾਰਾ ਰਜਿਸਟਰ ਕਰਨ ਦੀ ਲੋੜ ਹੈ। ਵੋਟ ਪਾਉਣ ਲਈ ਰਜਿਸਟਰ ਕਰਨ ਦੀ ਜ਼ਰੂਰਤ, ਅਤੇ ਤੁਸੀਂ ਕਿਵੇਂ ਰਜਿਸਟਰ ਕਰਨਾ ਹੈ, ਇਸ ਬਾਰੇ ਵੋਟਰ ਆਈ ਡੀ ਦੀਆਂ ਸ਼ਰਤਾਂ ਸੰਬੰਧੀ ਜਾਣਕਾਰੀ ਵਿੱਚ ਕੋਈ ਬਦਲਾਅ ਨਹੀਂ ਕੀਤਾ ਗਿਆ ਹੈ।
ਇਹ ਸਾਰਣੀ ਦਿਖਾਉਂਦੀ ਹੈ ਕਿ ਇੰਗਲੈਂਡ, ਸਕਾਟਲੈਂਡ ਅਤੇ ਵੇਲਜ਼ ਵਿੱਚ ਕੌਣ ਰਜਿਸਟਰ ਕਰ ਸਕਦਾ ਹੈ:
	ਮੈਂ ਇੱਕ ਹਾਂ ...
	ਮੈਂ ਇੰਗਲੈਂਡ ਵਿੱਚ ਰਹਿੰਦਾ ਹਾਂ
	ਮੈਂ ਸਕਾਟਲੈਂਡ ਵਿੱਚ ਰਹਿੰਦਾ ਹਾਂ
	ਮੈਂ ਵੇਲਜ਼ ਵਿੱਚ ਰਹਿੰਦਾ ਹਾਂ

	UK ਵਿੱਚ ਰਹਿਣ ਵਾਲੇ ਬ੍ਰਿਟਿਸ਼, ਆਇਰਿਸ਼ ਜਾਂ ਯੋਗਤਾ ਪ੍ਰਾਪਤ ਰਾਸ਼ਟਰਮੰਡਲ ਨਾਗਰਿਕ
	ਹਾਂ
(16 ਸਾਲ ਦੀ ਉਮਰ ਤੋਂ)
	ਹਾਂ
(14 ਸਾਲ ਦੀ ਉਮਰ ਤੋਂ)
	ਹਾਂ
(14 ਸਾਲ ਦੀ ਉਮਰ ਤੋਂ)

	UK ਵਿੱਚ ਰਹਿਣ ਵਾਲਾ EU ਦਾ ਨਾਗਰਿਕ
	ਹਾਂ
(16 ਸਾਲ ਦੀ ਉਮਰ ਤੋਂ)
	ਹਾਂ
(14 ਸਾਲ ਦੀ ਉਮਰ ਤੋਂ)
	ਹਾਂ
(14 ਸਾਲ ਦੀ ਉਮਰ ਤੋਂ)

	ਯੋਗਤਾ ਪ੍ਰਾਪਤ ਵਿਦੇਸ਼ੀ ਨਾਗਰਿਕ
(ਸਕਾਟਲੈਂਡ ਜਾਂ ਵੇਲਜ਼ ਵਿੱਚ ਰਹਿਣ ਵਾਲਾ ਕੋਈ ਵਿਅਕਤੀ ਜਿਸ ਨੂੰ UK ਵਿੱਚ ਦਾਖਲ ਹੋਣ ਜਾਂ ਰਹਿਣ ਦੀ ਇਜਾਜ਼ਤ ਹੈ, ਜਾਂ ਜਿਸਨੂੰ ਅਜਿਹੀ ਇਜਾਜ਼ਤ ਦੀ ਲੋੜ ਨਹੀਂ ਹੈ)
	ਨਹੀਂ
	ਹਾਂ
(14 ਸਾਲ ਦੀ ਉਮਰ ਤੋਂ)
	ਹਾਂ
(14 ਸਾਲ ਦੀ ਉਮਰ ਤੋਂ)


ਭਾਵੇਂ ਤੁਸੀਂ ਸਕਾਟਲੈਂਡ ਅਤੇ ਵੇਲਜ਼ ਵਿੱਚ 14 ਸਾਲ ਦੀ ਉਮਰ ਤੋਂ ਵੋਟ ਪਾਉਣ ਲਈ ਰਜਿਸਟਰ ਕਰ ਸਕਦੇ ਹੋ, ਤੁਸੀਂ ਹੇਠ ਲਿਖੀਆਂ ਚੋਣਾਂ ਵਿੱਚ ਵੋਟ ਨਹੀਂ ਪਾ ਸਕਦੇ ਜਦ ਤੱਕ ਤੁਸੀਂ 18 ਸਾਲ ਦੇ ਨਹੀਂ ਹੋ ਜਾਂਦੇ: UK ਸੰਸਦ ਦੀਆਂ ਆਮ ਚੋਣਾਂ, UK ਸੰਸਦ ਦੀਆਂ ਜ਼ਿਮਨੀ ਚੋਣਾਂ ਅਤੇ ਰੀਕਾਲ ਪਟੀਸ਼ਨਾਂ, ਅਤੇ ਪੁਲਿਸ ਅਤੇ ਕ੍ਰਾਈਮ ਕਮਿਸ਼ਨਰ ਚੋਣਾਂ (ਜੋ ਸਿਰਫ ਇੰਗਲੈਂਡ ਅਤੇ ਵੇਲਜ਼ ਵਿੱਚ ਹੁੰਦੀਆਂ ਹਨ)। ਤੁਸੀਂ ਇੰਗਲੈਂਡ ਵਿੱਚ 16 ਸਾਲ ਦੀ ਉਮਰ ਤੋਂ ਵੋਟ ਪਾਉਣ ਲਈ ਰਜਿਸਟਰ ਕਰ ਸਕਦੇ ਹੋ। 
ਵੋਟ ਪਾਉਣ ਲਈ ਰਜਿਸਟਰ ਕਰਨ ਦੇ ਯੋਗ ਕੌਣ ਹੈ ਇਸ ਬਾਰੇ ਵਧੇਰੇ ਜਾਣਕਾਰੀ ਇੱਥੇ ਅੰਤਿਕਾ 1 ਵਿੱਚ ਸ਼ਾਮਲ ਕੀਤੀ ਗਈ ਹੈ। 
ਤੁਸੀਂ electoralcommission.org.uk/voter  'ਤੇ ਆਪਣਾ ਪੋਸਟਕੋਡ ਦਾਖਲ ਕਰਕੇ ਜਾਂ ਸਾਡੀ ਹੈਲਪਲਾਈਨ 0800 328 0280 'ਤੇ ਕਾਲ ਕਰਕੇ ਵੀ ਜਾਂਚ ਕਰ ਸਕਦੇ ਹੋ ਕਿ ਕੀ ਤੁਸੀਂ ਆਪਣੇ ਖੇਤਰ ਦੀਆਂ ਚੋਣਾਂ ਵਿੱਚ ਵੋਟ ਪਾਉਣ ਦੇ ਯੋਗ ਹੋ।  
ਜੇ ਤੁਹਾਡੇ ਕੋਲ ਸਥਾਈ ਪਤਾ ਹੈ, ਤਾਂ ਤੁਸੀਂ ਹੁਣੇ gov.uk/register-to-vote 'ਤੇ ਆਨਲਾਈਨ ਰਜਿਸਟਰ ਕਰ ਸਕਦੇ ਹੋ, ਜਾਂ gov.uk/government/collections/register-to-vote-paper-forms 'ਤੇ ਕਾਗਜ਼ੀ ਅਰਜ਼ੀ ਫਾਰਮ ਡਾਊਨਲੋਡ ਕਰ ਸਕਦੇ ਹੋ>

ਜੇ ਤੁਸੀਂ ਕਿਸੇ ਜਿਪਸੀ, ਰੋਮਾ ਜਾਂ ਯਾਤਰੀ ਭਾਈਚਾਰੇ ਦਾ ਹਿੱਸਾ ਹੋ ਤਾਂ ਵੋਟ ਪਾਉਣ ਲਈ ਰਜਿਸਟਰ ਕਰਨਾ
ਜੇ ਤੁਸੀਂ ਕਿਸੇ ਸਾਈਟ 'ਤੇ ਲੰਬੇ ਸਮੇਂ ਤੋਂ ਰਹਿ ਰਹੇ ਹੋ ਜਾਂ ਸਥਾਈ ਰਿਹਾਇਸ਼ ਵਿੱਚ ਰਹਿੰਦੇ ਹੋ, ਤਾਂ ਤੁਸੀਂ ਇਸ ਪਤੇ 'ਤੇ ਵੋਟ ਪਾਉਣ ਲਈ ਰਜਿਸਟਰ ਕਰ ਸਕਦੇ ਹੋ। ਨਹੀਂ ਤਾਂ, ਤੁਹਾਨੂੰ ਬਿਨਾ ਕਿਸੇ ਸਥਿਰ ਪਤੇ ਦੇ ਰਜਿਸਟਰ ਕਰਨਾ ਚਾਹੀਦਾ ਹੈ।
ਬਿਨਾ ਕਿਸੇ ਸਥਿਰ ਜਾਂ ਸਥਾਈ ਪਤੇ ਦੇ ਰਜਿਸਟਰ ਕਰਨਾ
ਅਜਿਹਾ ਕਰਨ ਲਈ ਤੁਹਾਨੂੰ 'ਬਿਨਾ ਕਿਸੇ ਸਥਿਰ ਜਾਂ ਸਥਾਈ ਪਤੇ ਵਾਲੇ ਵਿਅਕਤੀ ਲਈ ਵੋਟਰ ਰਜਿਸਟ੍ਰੇਸ਼ਨ ਫਾਰਮ' ਸਿਰਲੇਖ ਵਾਲਾ ਇੱਕ ਫਾਰਮ ਭਰਨਾ ਪਵੇਗਾ ਅਤੇ ਇਸ ਵਿੱਚ ਵੇਰਵਾ ਦੇਣਾ ਪਵੇਗਾ ਕਿ ਤੁਸੀਂ ਆਪਣਾ ਜ਼ਿਆਦਾਤਰ ਸਮਾਂ ਕਿੱਥੇ ਬਿਤਾਉਂਦੇ ਹੋ।  ਇਹ ਸਥਾਨਕ ਕੌਂਸਲ ਖੇਤਰ ਵਿੱਚ ਕਿਤੇ ਵੀ ਹੋ ਸਕਦਾ ਹੈ।
ਤੁਸੀਂ ਇਸ ਫਾਰਮ ਨੂੰ ਇੱਥੋਂ ਡਾਊਨਲੋਡ ਕਰ ਸਕਦੇ ਹੋ gov.uk/government/publications/voter-registration-forms-paper-versions ਜਾਂ ਆਪਣੀ ਸਥਾਨਕ ਕੌਂਸਲ ਤੋਂ ਇੱਕ ਕਾਪੀ ਦੀ ਬੇਨਤੀ ਕਰ ਸਕਦੇ ਹੋ 
ਉਹਨਾਂ ਦੇ ਸੰਪਰਕ ਵੇਰਵੇ ਲੱਭਣ ਲਈ:
•	ਇੱਥੇ ਵੇਖੋ electoralcommission.org.uk/voter, ਜਾਂ
•	ਸਾਡੀ ਹੈਲਪਲਾਈਨ 0800 328 0280 ‘ਤੇ ਕਾਲ ਕਰੋ
ਜੇ ਤੁਸੀਂ ਬੇਘਰ ਹੋਣ ਦਾ ਅਨੁਭਵ ਕਰ ਰਹੇ ਹੋ ਤਾਂ ਵੋਟ ਪਾਉਣ ਲਈ ਰਜਿਸਟਰ ਕਰਨਾ
ਅਸਥਾਈ ਰਿਹਾਇਸ਼ ਲਈ ਰਜਿਸਟਰ ਕਰਨਾ 
ਜੇ ਤੁਸੀਂ ਅਸਥਾਈ ਰਿਹਾਇਸ਼ ਵਿੱਚ ਰਹਿ ਰਹੇ ਹੋ, ਜਿਵੇਂ ਕਿ ਹੋਸਟਲ, ਤਾਂ ਤੁਸੀਂ ਉਸ ਪਤੇ 'ਤੇ ਰਜਿਸਟਰ ਕਰਨ ਦੇ ਯੋਗ ਹੋ ਸਕਦੇ ਹੋ, ਬਸ਼ਰਤੇ ਕਿ ਤੁਹਾਡੇ ਕੋਲ ਕਿਤੇ ਹੋਰ ਸਥਾਈ ਪਤਾ ਨਾ ਹੋਵੇ। ਜੇ ਤੁਹਾਨੂੰ ਇਸ ਮਾਮਲੇ ਬਾਰੇ ਪੂਰਾ ਯਕੀਨ ਨਹੀਂ ਹੈ, ਤਾਂ ਤੁਹਾਨੂੰ ਆਪਣੀ ਸਥਾਨਕ ਕੌਂਸਲ ਨਾਲ ਸੰਪਰਕ ਕਰਨਾ ਚਾਹੀਦਾ ਹੈ। 
ਬਿਨਾਂ ਕਿਸੇ ਸਥਿਰ ਪਤੇ ਦੇ ਰਜਿਸਟਰ ਕਰਨਾ 
ਜੇ ਤੁਹਾਡਾ ਕੋਈ ਸਥਿਰ ਪਤਾ ਨਹੀਂ ਹੈ ਜਾਂ ਤੁਸੀਂ ਬੇਘਰ ਹੋਣ ਦਾ ਅਨੁਭਵ ਕਰ ਰਹੇ ਹੋ ਤਾਂ ਵੀ ਤੁਸੀਂ ਵੋਟ ਪਾਉਣ ਲਈ ਰਜਿਸਟਰ ਕਰ ਸਕਦੇ ਹੋ। ਰਜਿਸਟਰ ਕਰਨ ਲਈ, ਤੁਹਾਨੂੰ 'ਬਿਨਾਂ ਕਿਸੇ ਸਥਿਰ ਜਾਂ ਸਥਾਈ ਪਤੇ ਵਾਲੇ ਵਿਅਕਤੀ ਲਈ ਵੋਟਰ ਰਜਿਸਟ੍ਰੇਸ਼ਨ ਫਾਰਮ' ਸਿਰਲੇਖ ਵਾਲਾ ਇੱਕ ਫਾਰਮ ਭਰਨ ਦੀ ਲੋੜ ਹੈ, ਜੋ gov.uk/government/publications/voter-registration-forms-paper-versions 'ਤੇ ਡਾਊਨਲੋਡ ਕਰਨ ਲਈ ਉਪਲਬਧ ਹੈ 
ਇੱਕ ਕਾਗਜ਼ ਦੀ ਕਾਪੀ ਤੁਹਾਡੀ ਸਥਾਨਕ ਕੌਂਸਲ ਤੋਂ ਮੰਗੀ ਜਾ ਸਕਦੀ ਹੈ। ਫਾਰਮ ਵਿੱਚ ਉਹ ਪਤਾ ਪੁੱਛਿਆ ਜਾਂਦਾ ਹੈ ਜਿੱਥੇ ਤੁਸੀਂ ਰਜਿਸਟਰ ਹੋਣਾ ਚਾਹੁੰਦੇ ਹੋ। ਇਹ ਸਥਾਨਕ ਕੌਂਸਲ ਖੇਤਰ ਵਿੱਚ ਕਿਤੇ ਵੀ ਹੋ ਸਕਦਾ ਹੈ ਜਿੱਥੇ ਤੁਸੀਂ ਆਪਣੇ ਸਮੇਂ ਦਾ ਕਾਫ਼ੀ ਹਿੱਸਾ ਬਿਤਾਉਂਦੇ ਹੋ, ਉਦਾਹਰਨ ਲਈ ਪਨਾਹ, ਦੁਕਾਨ ਜਾਂ ਪਾਰਕ ਬੈਂਚ ਵਿਖੇ ਰਿਹਾਇਸ਼। ਫਾਰਮ ਵਿੱਚ ਇੱਕ ਪਤਾ ਵੀ ਪੁੱਛਿਆ ਗਿਆ ਹੈ ਜਿੱਥੇ ਚੋਣ ਕਾਰਡ ਸਮੇਤ ਪੱਤਰ-ਵਿਹਾਰ ਭੇਜਿਆ ਜਾ ਸਕਦਾ ਹੈ। ਵਿਕਲਪਕ ਤੌਰ 'ਤੇ, ਤੁਸੀਂ ਇਸ ਨੂੰ ਆਪਣੀ ਸਥਾਨਕ ਕੌਂਸਲ ਤੋਂ ਪ੍ਰਾਪਤ (ਪਿੱਕ) ਕਰਨ ਦੀ ਚੋਣ ਕਰ ਸਕਦੇ ਹੋ, ਹਾਲਾਂਕਿ ਤੁਹਾਨੂੰ ਵੋਟ ਪਾਉਣ ਲਈ ਆਪਣੇ ਪੋਲ ਕਾਰਡ ਦੀ ਲੋੜ ਨਹੀਂ ਹੈ।
ਤੁਹਾਡੀ ਸਥਾਨਕ ਬੇਘਰ ਸੇਵਾ (ਹੋਮਲੈਸਨੈੱਸ ਸਰਵਿਸ) ਵੋਟ ਪਾਉਣ ਲਈ ਰਜਿਸਟਰ ਕਰਨ ਵਿੱਚ ਤੁਹਾਡੀ ਮਦਦ ਕਰਨ ਦੇ ਯੋਗ ਹੋ ਸਕਦੀ ਹੈ।
ਤੁਸੀਂ ਇੱਥੇ ਆਨਲਾਈਨ ਰਜਿਸਟਰ ਕਰ ਸਕਦੇ ਹੋ gov.uk/register-to-vote। ਜੇ ਵੋਟ ਪਾਉਣ ਲਈ ਰਜਿਸਟਰ ਕਰਦੇ ਸਮੇਂ ਤੁਹਾਨੂੰ ਕਿਸੇ ਮਦਦ ਦੀ ਲੋੜ ਹੈ, ਤਾਂ ਤੁਸੀਂ ਆਪਣੀ ਸਥਾਨਕ ਕੌਂਸਲ ਨਾਲ ਸੰਪਰਕ ਕਰ ਸਕਦੇ ਹੋ, ਤੁਸੀਂ electoralcommission.org.uk/voter 'ਤੇ ਆਪਣਾ ਪੋਸਟਕੋਡ ਦਾਖਲ ਕਰਕੇ ਉਨ੍ਹਾਂ ਦੇ ਸੰਪਰਕ ਵੇਰਵੇ ਲੱਭ ਸਕਦੇ ਹੋ।
[bookmark: Elections][bookmark: Accepted]ਕਿਹੜੀਆਂ ਚੋਣਾਂ ਲਈ ਫੋਟੋ ਆਈ ਡੀ ਦੀ ਲੋੜ ਹੁੰਦੀ ਹੈ?
ਇੰਗਲੈਂਡ, ਸਕਾਟਲੈਂਡ ਅਤੇ ਵੇਲਜ਼ ਦੇ ਵੋਟਰਾਂ ਨੂੰ ਹੁਣ ਕੁਝ ਚੋਣਾਂ ਵਿੱਚ ਵਿਅਕਤੀਗਤ ਤੌਰ 'ਤੇ ਵੋਟ ਪਾਉਣ ਵੇਲੇ ਫੋਟੋ ਆਈ ਡੀ ਦਿਖਾਉਣ ਦੀ ਲੋੜ ਹੁੰਦੀ ਹੈ। 
ਫੋਟੋ ਆਈ ਡੀ ਪ੍ਰਦਾਨ ਕਰਨਾ ਉੱਤਰੀ ਆਇਰਲੈਂਡ ਵਿੱਚ ਇੱਕ ਲੰਬੇ ਸਮੇਂ ਤੋਂ ਲੋੜ ਹੈ ਅਤੇ ਇਹ ਇਸ ਗਾਈਡ ਵਿੱਚ ਕਵਰ ਨਹੀਂ ਕੀਤਾ ਗਿਆ ਹੈ।
ਤੁਹਾਡੀ ਫੋਟੋ ਆਈ ਡੀ 'ਤੇ ਨਾਮ ਉਹੀ ਹੋਣਾ ਚਾਹੀਦਾ ਹੈ ਜੋ ਤੁਸੀਂ ਵੋਟ ਪਾਉਣ ਲਈ ਰਜਿਸਟਰ ਕਰਨ ਲਈ ਵਰਤਿਆ ਸੀ। 
ਹੇਠਾਂ ਦਿੱਤੀ ਸਾਰਣੀ ਦੱਸਦੀ ਹੈ ਕਿ ਕਿਹੜੀਆਂ ਚੋਣਾਂ ਲਈ ਫੋਟੋ ਆਈ ਡੀ ਦੀ ਲੋੜ ਹੁੰਦੀ ਹੈ:
	
	ਫੋਟੋ ਆਈ ਡੀ ਦੀ ਲੋੜ ਹੈ

	ਇੰਗਲੈਂਡ
	UK ਸੰਸਦ ਦੀਆਂ ਆਮ ਚੋਣਾਂ 
UK ਦੀ ਸੰਸਦ 'ਚ ਜ਼ਿਮਨੀ ਚੋਣਾਂ ਅਤੇ ਰੀਕਾਲ ਪਟੀਸ਼ਨਾਂ
ਸਥਾਨਕ ਕੌਂਸਲ ਚੋਣਾਂ ਅਤੇ ਜ਼ਿਮਨੀ ਚੋਣਾਂ
ਪੁਲਿਸ ਅਤੇ ਕ੍ਰਾਈਮ ਕਮਿਸ਼ਨਰ ਚੋਣਾਂ

	ਸਕਾਟਲੈਂਡ
	UK ਸੰਸਦ ਦੀਆਂ ਆਮ ਚੋਣਾਂ 
UK ਦੀ ਸੰਸਦ 'ਚ ਜ਼ਿਮਨੀ ਚੋਣਾਂ ਅਤੇ ਰੀਕਾਲ ਪਟੀਸ਼ਨਾਂ

	ਵੇਲਜ਼
	UK ਸੰਸਦ ਦੀਆਂ ਆਮ ਚੋਣਾਂ
UK ਦੀ ਸੰਸਦ 'ਚ ਜ਼ਿਮਨੀ ਚੋਣਾਂ ਅਤੇ ਰੀਕਾਲ ਪਟੀਸ਼ਨਾਂ
ਪੁਲਿਸ ਅਤੇ ਕ੍ਰਾਈਮ ਕਮਿਸ਼ਨਰ ਚੋਣਾਂ


ਸਕਾਟਿਸ਼ ਸੰਸਦ ਅਤੇ ਸੇਨੇਡ ਚੋਣਾਂ, ਜਾਂ ਕੌਂਸਲ ਚੋਣਾਂ ਅਤੇ ਸਕਾਟਲੈਂਡ ਅਤੇ ਵੇਲਜ਼ ਵਿੱਚ ਜ਼ਿਮਨੀ-ਚੋਣਾਂ ਵਿੱਚ ਫੋਟੋ ਆਈ ਡੀ ਦੀ ਲੋੜ ਨਹੀਂ ਹੈ

[bookmark: _Hlk114060446]ਫੋਟੋ ਆਈ ਡੀ ਦੇ ਸਵੀਕਾਰ ਕੀਤੇ ਦਸਤਾਵੇਜ਼
ਤੁਸੀਂ ਕਿਸੇ ਪੋਲਿੰਗ ਸਟੇਸ਼ਨ 'ਤੇ ਵੋਟ ਪਾਉਣ ਲਈ ਫੋਟੋ ਆਈ ਡੀ ਦੇ ਹੇਠ ਲਿਖੇ ਕਿਸੇ ਵੀ ਦਸਤਾਵੇਜ਼ ਦੀ ਵਰਤੋਂ ਕਰ ਸਕਦੇ ਹੋ।
ਵੋਟ ਪਾਉਣ ਲਈ ਤੁਹਾਨੂੰ ਸਿਰਫ ਫੋਟੋ ਆਈ ਡੀ ਦਾ ਇੱਕ ਦਸਤਾਵੇਜ਼ ਦਿਖਾਉਣ ਦੀ ਲੋੜ ਹੈ, ਪਰ ਇਹ ਅਸਲ ਸੰਸਕਰਣ ਹੋਣਾ ਚਾਹੀਦਾ ਹੈ ਨਾ ਕਿ ਫੋਟੋਕਾਪੀ। ਕੇਵਲ ਉਪਰੋਕਤ ਫੋਟੋ ਆਈ ਡੀ ਦੇ ਵਿਸ਼ੇਸ਼ ਦਸਤਾਵੇਜ਼ ਸਵੀਕਾਰ ਕੀਤੇ ਜਾਣਗੇ। ਕਿਹੜੇ ਦਸਤਾਵੇਜ਼ ਸਵੀਕਾਰ ਕੀਤੇ ਜਾਣਗੇ, ਜਿਸ ਵਿੱਚ ਸਵੀਕਾਰ ਕੀਤੇ ਰਿਆਇਤੀ ਯਾਤਰਾ ਕਾਰਡਾਂ* ਦੀ ਪੂਰੀ ਸੂਚੀ ਵੀ ਸ਼ਾਮਲ ਹੈ, ਇਸ ਬਾਰੇ ਵਧੇਰੇ ਜਾਣਕਾਰੀ ਵਾਸਤੇ, ਇੱਥੇ ਵੇਖੋ ਅੰਤਿਕਾ 2।  

	ਅੰਤਰਰਾਸ਼ਟਰੀ ਯਾਤਰਾ
	ਡਰਾਈਵਿੰਗ
	ਸਥਾਨਕ ਯਾਤਰਾ
	ਉਮਰ ਦਾ ਸਬੂਤ
	ਸਰਕਾਰ ਦੁਆਰਾ ਜਾਰੀ ਕੀਤੇ ਗਏ ਹੋਰ ਦਸਤਾਵੇਜ਼

	ਪਾਸਪੋਰਟ
	ਡਰਾਈਵਿੰਗ ਲਾਇਸੈਂਸ (ਆਰਜ਼ੀ ਲਾਇਸੈਂਸ ਸਮੇਤ)
ਨੀਲਾ ਬੈਜ

	ਕੁਝ ਰਿਆਇਤੀ ਯਾਤਰਾ ਕਾਰਡ*
	ਪਾਸ ਮਾਰਕ ਵਾਲਾ ਪਛਾਣ ਪੱਤਰ (ਉਮਰ ਮਿਆਰ ਸਕੀਮ ਦਾ ਸਬੂਤ)
	[bookmark: _Hlk221795126]HM ਆਰਮਡ ਫੋਰਸਿਜ਼ ਵੈਟਰਨ ਕਾਰਡ (ਡਿਜੀਟਲ ਸੰਸਕਰਣ ਸਮੇਤ)
ਸਕਾਟਿਸ਼ ਨੈਸ਼ਨਲ ਇਨਟਾਈਟਲਮੈਂਟ ਕਾਰਡ 
ਈ-ਵੀਜ਼ਾ ਸਮੇਤ ਬਾਇਓਮੀਟ੍ਰਿਕ ਇਮੀਗ੍ਰੇਸ਼ਨ ਦਸਤਾਵੇਜ਼
ਡਿਫੈਂਸ ਪਛਾਣ ਪੱਤਰ 
ਰਾਸ਼ਟਰੀ ਪਛਾਣ ਪੱਤਰ





ਵੋਟਰ ਦੀ ਫੋਟੋ ਆਈ ਡੀ 'ਤੇ ਨਾਮ
ਤੁਹਾਡੀ ਫੋਟੋ ਆਈ ਡੀ 'ਤੇ ਨਾਮ ਉਹੀ ਨਾਮ ਹੋਣਾ ਚਾਹੀਦਾ ਹੈ ਜੋ ਤੁਸੀਂ ਵੋਟ ਪਾਉਣ ਲਈ ਰਜਿਸਟਰ ਕਰਨ ਲਈ ਵਰਤਿਆ ਸੀ।
ਲਿੰਗ
ਤੁਹਾਨੂੰ ਫੋਟੋ ਆਈ ਡੀ ਦਿਖਾਉਣ ਦੀ ਲੋੜ ਨਹੀਂ ਹੈ ਜਿਸ ਵਿੱਚ ਲਿੰਗ ਮਾਰਕਰ ਸ਼ਾਮਲ ਹੈ।
ਮਿਆਦ ਪੁੱਗ ਚੁੱਕੀ ਫੋਟੋ ਆਈ ਡੀ
ਮਿਆਦ ਪੁੱਗ ਚੁੱਕੀ ਫੋਟੋ ਆਈ ਡੀ ਨੂੰ ਸਵੀਕਾਰ ਕਰ ਲਿਆ ਜਾਵੇਗਾ ਜੇਕਰ ਫੋਟੋ ਵਿੱਚ ਪੋਲਿੰਗ ਸਟੇਸ਼ਨ ਦੇ ਸਟਾਫ ਲਈ ਤੁਹਾਡੀ ਪਛਾਣ ਕਰਨ ਦੇ ਯੋਗ ਹੋਣ ਲਈ ਕਾਫ਼ੀ ਚੰਗੀ ਸਮਾਨਤਾ ਬਣੀ ਰਹਿੰਦੀ ਹੈ।
ਜੇ ਤੁਹਾਡੇ ਕੋਲ ਫੋਟੋ ਆਈ ਡੀ ਦਾ ਸਵੀਕਾਰ ਕੀਤਾ ਦਸਤਾਵੇਜ਼ ਨਹੀਂ ਹੈ ਤਾਂ ਕੀ ਕਰਨਾ ਹੈ
ਜੇ ਤੁਸੀਂ ਕਿਸੇ ਪੋਲਿੰਗ ਸਟੇਸ਼ਨ 'ਤੇ ਵਿਅਕਤੀਗਤ ਤੌਰ 'ਤੇ ਵੋਟ ਪਾਉਣਾ ਚਾਹੁੰਦੇ ਹੋ ਪਰ ਤੁਹਾਡੇ ਕੋਲ ਫੋਟੋ ਆਈ ਡੀ ਦਾ ਸਵੀਕਾਰ ਕੀਤਾ ਦਸਤਾਵੇਜ਼ ਨਹੀਂ ਹੈ, ਤਾਂ ਤੁਹਾਨੂੰ ਵੋਟਰ ਅਧਿਕਾਰ ਸਰਟੀਫਿਕੇਟ ਲਈ ਅਰਜ਼ੀ ਦੇਣੀ ਚਾਹੀਦੀ ਹੈ।
[bookmark: Free]ਜੇ ਤੁਹਾਨੂੰ ਪੱਕਾ ਯਕੀਨ ਨਹੀਂ ਹੈ ਕਿ ਕੀ ਤੁਹਾਡੇ ਕੋਲ ਫੋਟੋ ਆਈ ਡੀ ਦਾ ਸਵੀਕਾਰ ਕੀਤਾ ਦਸਤਾਵੇਜ਼ ਹੈ, ਤਾਂ ਤੁਸੀਂ ਇੱਥੇ ਵੇਖੋ electoralcommission.org.uk/voterID ਜਾਂ ਸਾਡੀ ਹੈਲਪਲਾਈਨ 0800 328 0280 'ਤੇ ਕਾਲ ਕਰ ਸਕਦੇ ਹੋ। 
ਵੋਟਰ ਅਧਿਕਾਰ ਸਰਟੀਫਿਕੇਟ ਲਈ ਅਰਜ਼ੀ ਦੇਣਾ
ਕਿਸੇ ਵਿਸ਼ੇਸ਼ ਚੋਣ ਵਿੱਚ ਵਰਤੋਂ ਵਾਸਤੇ ਵੋਟਰ ਅਧਿਕਾਰ ਸਰਟੀਫਿਕੇਟ ਲਈ ਅਰਜ਼ੀ ਦੇਣ ਦੀ ਅੰਤਿਮ ਮਿਤੀ ਉਸ ਚੋਣ ਦੀ ਮਿਤੀ ਤੋਂ 6 ਕੰਮਕਾਜੀ ਦਿਨ ਪਹਿਲਾਂ ਸ਼ਾਮ 5 ਵਜੇ ਹੈ।
ਜੇ ਤੁਸੀਂ ਕਿਸੇ ਪੋਲਿੰਗ ਸਟੇਸ਼ਨ 'ਤੇ ਵਿਅਕਤੀਗਤ ਤੌਰ 'ਤੇ ਵੋਟ ਪਾਉਣਾ ਚਾਹੁੰਦੇ ਹੋ, ਤਾਂ ਤੁਹਾਨੂੰ ਵੋਟਰ ਅਧਿਕਾਰ ਸਰਟੀਫਿਕੇਟ ਲਈ ਅਰਜ਼ੀ ਦੇਣੀ ਚਾਹੀਦੀ ਹੈ ਜੇ ਤੁਸੀਂ: 
· ਤੁਹਾਡੇ ਕੋਲ ਫੋਟੋ ਆਈ ਡੀ ਦਾ ਸਵੀਕਾਰ ਕੀਤਾ ਦਸਤਾਵੇਜ਼ ਨਹੀਂ ਹੈ,
· ਫੋਟੋ ਆਈ ਡੀ ਦੇ ਮੌਜੂਦਾ ਦਸਤਾਵੇਜ਼ ਦੀ ਵਰਤੋਂ ਕਰਨ ਬਾਰੇ ਚਿੰਤਤ ਮਹਿਸੂਸ ਕਰਦੇ ਹੋ ਜਿਸ ਵਿੱਚ ਲਿੰਗ ਮਾਰਕਰ ਹੈ
· ਤੁਹਾਨੂੰ ਇਹ ਪੱਕਾ ਯਕੀਨ ਨਹੀਂ ਹੈ ਕਿ ਕੀ ਤੁਸੀਂ ਅਜੇ ਵੀ ਆਪਣੀ ਆਈ ਡੀ 'ਤੇ ਲੱਗੀ ਫੋਟੋ ਵਾਂਗ ਦਿਖਾਈ ਦਿੰਦੇ ਹੋ 
· ਤੁਹਾਡੀ ਫੋਟੋ ਆਈ ਡੀ ਦਾ ਨਾਮ ਉਸ ਨਾਮ ਨਾਲ ਮੇਲ ਨਹੀਂ ਖਾਂਦਾ ਜਿਸ ਨਾਲ ਤੁਸੀਂ ਰਜਿਸਟਰ ਕੀਤਾ ਸੀ
ਜੇ ਤੁਸੀਂ ਕਿਸੇ ਪੋਲਿੰਗ ਸਟੇਸ਼ਨ 'ਤੇ ਵਿਅਕਤੀਗਤ ਤੌਰ 'ਤੇ ਵੋਟ ਨਹੀਂ ਪਾਉਣਾ ਚਾਹੁੰਦੇ, ਤਾਂ ਹੋਰ ਤਰੀਕੇ ਹਨ ਜਿਸ ਨਾਲ ਤੁਸੀਂ ਵੋਟ ਪਾ ਸਕਦੇ ਹੋ। ਵਧੇਰੇ ਜਾਣਕਾਰੀ ਇਸ ਗਾਈਡ ਦੇ ‘ਵੋਟ ਪਾਉਣ ਦੇ ਹੋਰ ਤਰੀਕੇ’ ਭਾਗ ਵਿੱਚ ਦੇਖੀ ਜਾ ਸਕਦੀ ਹੈ। 
ਵੋਟਰ ਅਧਿਕਾਰ ਸਰਟੀਫਿਕੇਟ ਲਈ ਅਰਜ਼ੀ ਦੇਣ ਦੇ ਤਿੰਨ ਤਰੀਕੇ ਹਨ - ਆਨਲਾਈਨ, ਡਾਕ ਦੁਆਰਾ ਜਾਂ ਵਿਅਕਤੀਗਤ ਤੌਰ 'ਤੇ। 
ਵੋਟਰ ਅਧਿਕਾਰ ਸਰਟੀਫਿਕੇਟ ਲਈ ਅਰਜ਼ੀ ਦੇਣ ਤੋਂ ਪਹਿਲਾਂ ਤੁਹਾਨੂੰ ਵੋਟ ਪਾਉਣ ਲਈ ਰਜਿਸਟਰ ਹੋਣ ਦੀ ਲੋੜ ਹੈ। ਜਦੋਂ ਤੁਸੀਂ ਵੋਟ ਪਾਉਣ ਲਈ ਰਜਿਸਟਰ ਕਰਦੇ ਹੋ, ਤਾਂ ਤੁਹਾਨੂੰ ਪੁੱਛਿਆ ਜਾਵੇਗਾ ਕਿ ਕੀ ਤੁਹਾਡੇ ਕੋਲ ਫੋਟੋ ਆਈ ਡੀ ਹੈ ਜਾਂ ਕੀ ਤੁਸੀਂ ਵੋਟਰ ਅਧਿਕਾਰ ਸਰਟੀਫਿਕੇਟ ਲਈ ਅਰਜ਼ੀ ਦੇਣਾ ਚਾਹੁੰਦੇ ਹੋ। ਤੁਹਾਨੂੰ ਇਹ ਵੀ ਪੁੱਛਿਆ ਜਾਵੇਗਾ ਕਿ ਕੀ ਤੁਸੀਂ ਇਸ ਬਾਰੇ ਹਦਾਇਤਾਂ ਪ੍ਰਾਪਤ ਕਰਨਾ ਚਾਹੁੰਦੇ ਹੋ ਕਿ ਆਪਣੇ ਵੋਟਰ ਅਧਿਕਾਰ ਸਰਟੀਫਿਕੇਟ ਦੀ ਵਰਤੋਂ ਬ੍ਰੇਲ, ਵੱਡੇ ਪ੍ਰਿੰਟ, ਜਾਂ ਆਸਾਨੀ ਨਾਲ ਪੜ੍ਹਨ ਵਿੱਚ ਕਿਵੇਂ ਕਰਨੀ ਹੈ।
ਆਨਲਾਈਂ ਅਰਜ਼ੀ ਦੇਣਾ
[bookmark: _Hlk121487867][bookmark: _Hlk121487199][bookmark: _Hlk121490061]ਅਰਜ਼ੀਆਂ ਆਨਲਾਈਨ ਭਰੀਆਂ ਜਾ ਸਕਦੀਆਂ ਹਨ voter-authority-certificate.service.gov.uk
ਡਾਕ ਰਾਹੀਂ ਅਰਜ਼ੀ ਦੇਣਾ
ਵਿਕਲਪਕ ਤੌਰ 'ਤੇ ਤੁਸੀਂ ਇੱਕ ਕਾਗਜ਼ੀ ਫਾਰਮ ਭਰ ਕੇ ਅਤੇ ਇਸਨੂੰ ਆਪਣੇ ਚੋਣ ਰਜਿਸਟ੍ਰੇਸ਼ਨ ਅਧਿਕਾਰੀ ਨੂੰ ਭੇਜ ਕੇ ਵੋਟਰ ਅਧਿਕਾਰ ਸਰਟੀਫਿਕੇਟ ਲਈ ਅਰਜ਼ੀ ਦੇ ਸਕਦੇ ਹੋ। ਫਾਰਮ ਅੰਗਰੇਜ਼ੀ ਅਤੇ ਪਹੁੰਚਯੋਗ ਫਾਰਮੈਟਾਂ ਦੀ ਇੱਕ ਲੜੀ ਵਿੱਚ ਉਪਲਬਧ ਹੈ।
ਫਾਰਮ ਨੂੰ ਇੱਥੇ ਡਾਊਨਲੋਡ ਕੀਤਾ ਜਾ ਸਕਦਾ ਹੈ gov.uk/government/publications/apply-for-a-voter-authority-certificate-by-post-if-youre-living-in-the-uk
ਵਿਅਕਤੀਗਤ ਤੌਰ 'ਤੇ ਅਰਜ਼ੀ ਦੇਣਾ
ਤੁਸੀਂ ਆਪਣੇ ਚੋਣ ਸੇਵਾਵਾਂ ਦਫ਼ਤਰ ਵਿਖੇ ਵਿਅਕਤੀਗਤ ਤੌਰ 'ਤੇ ਅਰਜ਼ੀ ਦੇਣ ਦੇ ਯੋਗ ਵੀ ਹੋ ਸਕਦੇ ਹੋ। 
ਕੁਝ ਖੇਤਰਾਂ ਵਿੱਚ ਤੁਹਾਡੀ ਸਥਾਨਕ ਕੌਂਸਲ ਫ਼ੋਨ 'ਤੇ ਤੁਹਾਡੀ ਅਰਜ਼ੀ ਨੂੰ ਸਵੀਕਾਰ ਕਰਨ ਦੇ ਯੋਗ ਹੋ ਸਕਦੀ ਹੈ, ਖਾਸ ਕਰਕੇ ਜੇ ਤੁਹਾਨੂੰ ਵਿਸ਼ੇਸ਼ ਲੋੜ ਹੈ ਕਿਉਂਕਿ ਤੁਸੀਂ ਅਸਮਰੱਥ ਹੋ। 
ਅਰਜ਼ੀ ਪ੍ਰਕਿਰਿਆ
ਵੋਟਰ ਅਧਿਕਾਰ ਸਰਟੀਫਿਕੇਟ ਵਾਸਤੇ ਅਰਜ਼ੀ ਦਿੰਦੇ ਸਮੇਂ, ਤੁਹਾਨੂੰ ਆਪਣੇ ਬਾਰੇ ਇਹ ਜਾਣਕਾਰੀ ਦੇਣ ਦੀ ਲੋੜ ਪਵੇਗੀ:
ਨਾਮ
ਪਤਾ
ਜਨਮ ਮਿਤੀ
ਰਾਸ਼ਟਰੀ ਬੀਮਾ ਨੰਬਰ 
ਜੇ ਤੁਸੀਂ ਆਪਣਾ ਰਾਸ਼ਟਰੀ ਬੀਮਾ ਨੰਬਰ ਨਹੀਂ ਜਾਣਦੇ ਹੋ, ਤਾਂ ਤੁਸੀਂ ਇਸ ਨੂੰ ਆਪਣੀ ਤਨਖਾਹ ਦੀ ਪਰਚੀ 'ਤੇ ਜਾਂ ਟੈਕਸ, ਪੈਨਸ਼ਨਾਂ ਜਾਂ ਲਾਭਾਂ ਬਾਰੇ ਦਫਤਰੀ ਪੱਤਰਾਂ 'ਤੇ ਲੱਭ ਸਕਦੇ ਹੋ। 
ਜੇ ਤੁਸੀਂ ਇਸ ਨੂੰ ਲੱਭਣ ਵਿੱਚ ਅਸਮਰੱਥ ਹੋ, ਤਾਂ ਤੁਸੀਂ ਫਿਰ ਵੀ ਆਪਣੀ ਅਰਜ਼ੀ ਨੂੰ ਪੂਰਾ ਕਰ ਸਕਦੇ ਹੋ, ਹਾਲਾਂਕਿ ਤੁਹਾਨੂੰ ਪਛਾਣ ਦੇ ਸਬੂਤ ਦੇ ਵਿਕਲਪਕ ਦਸਤਾਵੇਜ਼ ਦੇਣੇ ਪੈਣਗੇ, ਜਿਸ ਵਿੱਚ ਜਨਮ ਸਰਟੀਫਿਕੇਟ, ਬੈਂਕ ਸਟੇਟਮੈਂਟ ਜਾਂ ਉਪਯੋਗਤਾ ਬਿੱਲ ਸ਼ਾਮਲ ਹੋ ਸਕਦੇ ਹਨ। ਚੋਣ ਰਜਿਸਟ੍ਰੇਸ਼ਨ ਦਫਤਰ ਇਸ ਦਾ ਪ੍ਰਬੰਧ ਕਰਨ ਲਈ ਤੁਹਾਡੇ ਨਾਲ ਸੰਪਰਕ ਕਰੇਗਾ। 
ਜੇ ਤੁਹਾਡੇ ਕੋਲ ਪਛਾਣ ਦਾ ਕੋਈ ਹੋਰ ਸਵੀਕਾਰ ਕੀਤਾ ਜਾਣ ਵਾਲਾ ਸਬੂਤ ਨਹੀਂ ਹੈ ਤਾਂ ਤੁਸੀਂ ਤੁਹਾਨੂੰ ਜਾਣਨ ਵਾਲੇ ਕਿਸੇ ਵਿਅਕਤੀ ਨੂੰ ਤੁਹਾਡੀ ਪਛਾਣ ਦੀ ਪੁਸ਼ਟੀ ਕਰਨ ਲਈ ਚੋਣ ਰਜਿਸਟ੍ਰੇਸ਼ਨ ਦਫਤਰ ਨੂੰ ਤਸਦੀਕ ਪ੍ਰਦਾਨ ਕਰਨ ਲਈ ਵੀ ਕਹਿ ਸਕਦੇ ਹੋ। ਚੋਣ ਰਜਿਸਟ੍ਰੇਸ਼ਨ ਅਧਿਕਾਰੀ ਕਿਸੇ ਤਸਦੀਕ ਦੀਆਂ ਸ਼ਰਤਾਂ ਬਾਰੇ ਵਧੇਰੇ ਜਾਣਕਾਰੀ ਦੇ ਸਕਦਾ ਹੈ।
ਵੋਟਰ ਅਧਿਕਾਰੀ ਸਰਟੀਫਿਕੇਟ ਲਈ ਅਰਜ਼ੀ ਦਿੰਦੇ ਸਮੇਂ ਤੁਹਾਨੂੰ ਆਪਣੇ ਲਿੰਗ ਬਾਰੇ ਦੱਸਣ ਦੀ ਜ਼ਰੂਰਤ ਨਹੀਂ ਹੈ, ਪਰ ਤੁਹਾਨੂੰ ਉਸੇ ਨਾਮ ਦੀ ਵਰਤੋਂ ਕਰਕੇ ਅਰਜ਼ੀ ਦੇਣ ਦੀ ਜ਼ਰੂਰਤ ਹੈ ਜੋ ਤੁਸੀਂ ਵੋਟ ਪਾਉਣ ਲਈ ਰਜਿਸਟਰ ਕਰਨ ਲਈ ਵਰਤਿਆ ਸੀ।
ਇੱਕ ਫੋਟੋ ਦੇਣਾ
ਤੁਹਾਨੂੰ ਇੱਕ ਫੋਟੋ ਦੇਣ ਦੀ ਵੀ ਲੋੜ ਪਵੇਗੀ। ਫੋਟੋ ਲਈ ਸ਼ਰਤਾਂ ਪਾਸਪੋਰਟ ਫੋਟੋਆਂ ਵਰਗੀਆਂ ਹੀ ਹਨ ਅਤੇ ਆਪਣੇ ਸਿਰ ਅਤੇ ਮੋਢਿਆਂ ਨੂੰ ਦਿਖਾਉਣਾ ਲਾਜ਼ਮੀ ਹੈ ਜਿਸ ਵਿੱਚ ਤੁਹਾਡੇ ਸਿਰ ਨੂੰ ਢੱਕਿਆ ਨਹੀਂ ਜਾਣਾ ਚਾਹੀਦਾ - ਜਦੋਂ ਤੱਕ ਤੁਸੀਂ ਧਾਰਮਿਕ ਜਾਂ ਡਾਕਟਰੀ ਕਾਰਨਾਂ ਕਰਕੇ ਸਿਰ ਢੱਕਦੇ ਨਹੀਂ ਹੋ। ਚਿਹਰੇ ਨੂੰ ਕਿਸੇ ਵੀ ਕਾਰਨ ਕਰਕੇ ਢੱਕਿਆ ਨਹੀਂ ਜਾਣਾ ਚਾਹੀਦਾ।
ਜੇ ਤੁਹਾਨੂੰ ਆਪਣੀ ਫੋਟੋ ਖਿਚਵਾਉਣ ਸੰਬੰਧੀ ਮਦਦ ਦੀ ਲੋੜ ਹੈ, ਤਾਂ ਹੋ ਸਕਦਾ ਹੈ ਤੁਹਾਡਾ ਚੋਣ ਰਜਿਸਟ੍ਰੇਸ਼ਨ ਦਫਤਰ ਤੁਹਾਡੇ ਵਾਸਤੇ ਅਜਿਹਾ ਕਰਨ ਦੇ ਯੋਗ ਹੋਵੇ। ਉਹ ਬਿਨੈਕਾਰਾਂ ਦੀਆਂ ਫੋਟੋਆਂ ਖਿੱਚਣ ਸੰਬੰਧੀ ਆਪਣੇ ਦਫਤਰ ਵਿੱਚ ਇੱਕ ਖੇਤਰ ਪ੍ਰਦਾਨ ਕਰ ਸਕਦੇ ਹਨ। ਵਾਧੂ ਸਹਾਇਤਾ ਉਪਲਬਧ ਹੋ ਸਕਦੀ ਹੈ, ਪਰ ਇਹ ਖੇਤਰਾਂ ਅਨੁਸਾਰ ਵੱਖ-ਵੱਖ ਹੋਵੇਗੀ ਇਸ ਲਈ ਤੁਹਾਨੂੰ ਇਹ ਪਤਾ ਕਰਨ ਲਈ ਆਪਣੀ ਸਥਾਨਕ ਕੌਂਸਲ ਨਾਲ ਸੰਪਰਕ ਕਰਨਾ ਚਾਹੀਦਾ ਹੈ ਕਿ ਉਹ ਕਿਹੜੀ ਸਹਾਇਤਾ ਮੁਹੱਈਆ ਕਰਵਾ ਸਕਦੇ ਹਨ।
ਫੋਟੋ ਵਾਸਤੇ ਲੋੜਾਂ ਬਾਰੇ ਵਧੇਰੇ ਜਾਣਕਾਰੀ ਵਾਸਤੇ, ਇੱਥੇ ਵੇਖੋ ਅੰਤਿਕਾ 3 ਜਾਂ ਇੱਥੇ ਵੇਖੋ electoralcommission.org.uk/voterID
ਵੋਟਰ ਅਧਿਕਾਰ ਸਰਟੀਫਿਕੇਟ ਲਈ ਅਰਜ਼ੀ ਦੇਣਾ 
ਜੇ ਤੁਹਾਨੂੰ ਆਪਣੀ ਅਰਜ਼ੀ ਨੂੰ ਪੂਰਾ ਕਰਨ ਵਿੱਚ ਮਦਦ ਦੀ ਲੋੜ ਹੈ, ਤਾਂ ਤੁਸੀਂ ਆਪਣੇ ਚੋਣ ਰਜਿਸਟ੍ਰੇਸ਼ਨ ਦਫਤਰ ਨਾਲ ਸੰਪਰਕ ਕਰ ਸਕਦੇ ਹੋ ਜੋ ਅਰਜ਼ੀ ਪ੍ਰਕਿਰਿਆ ਬਾਰੇ ਤੁਹਾਡੇ ਕਿਸੇ ਵੀ ਸਵਾਲਾਂ ਦਾ ਜਵਾਬ ਦੇਣ ਦੇ ਯੋਗ ਹੋ ਸਕਦਾ ਹੈ। ਤੁਸੀਂ electoralcommission.org.uk/voter 'ਤੇ ਆਪਣਾ ਪੋਸਟਕੋਡ ਦਾਖਲ ਕਰਕੇ ਆਪਣੇ ਵੋਟਰ ਰਜਿਸਟ੍ਰੇਸ਼ਨ ਦਫਤਰ ਵਾਸਤੇ ਸੰਪਰਕ ਵੇਰਵੇ ਲੱਭ ਸਕਦੇ ਹੋ।
ਅੱਗੇ ਕੀ ਹੁੰਦਾ ਹੈ
ਸਥਾਨਕ ਕੌਂਸਲ ਅਰਜ਼ੀ 'ਤੇ ਕਾਰਵਾਈ ਕਰੇਗੀ ਅਤੇ ਵੋਟਰ ਅਧਿਕਾਰ ਸਰਟੀਫਿਕੇਟ ਤੁਹਾਨੂੰ ਡਾਕ ਰਾਹੀਂ ਭੇਜੇਗੀ, ਨਾਲ ਹੀ ਹਦਾਇਤਾਂ ਵੀ ਭੇਜੇਗੀ ਕਿ ਇਸਦੀ ਵਰਤੋਂ ਕਿਵੇਂ ਕਰਨੀ ਹੈ। ਅਰਜ਼ੀ ਵਿੱਚ ਪੁੱਛਿਆ ਗਿਆ ਹੋਵੇਗਾ ਕਿ ਕੀ ਬਿਨੈਕਾਰ ਨਿਰਦੇਸ਼ਾਂ ਨੂੰ ਵੱਡੇ ਪ੍ਰਿੰਟ, ਬ੍ਰੇਲ ਜਾਂ ਆਸਾਨੀ ਨਾਲ ਪੜ੍ਹਨਾ ਚਾਹੁੰਦਾ ਹੈ। ਵੋਟਰ ਅਧਿਕਾਰ ਸਰਟੀਫਿਕੇਟ ਵਿੱਚ ਉੱਪਰਲੇ ਖੱਬੇ ਕੋਨੇ ਵਿੱਚ ਇੱਕ ਉੱਭਰਿਆ ਹੋਇਆ ਸਪਰਸ਼ੀ ਨਿਸ਼ਾਨ ਸ਼ਾਮਲ ਹੁੰਦਾ ਹੈ, ਤਾਂ ਜੋ ਤੁਹਾਨੂੰ ਇਸਦੀ ਪਛਾਣ ਕਰਨ ਵਿੱਚ ਮਦਦ ਮਿਲ ਸਕੇ। ਇਸ ਨਿਸ਼ਾਨ ਵਿੱਚ ਚਾਰ ਛੋਟੇ ਬਿੰਦੂਆਂ ਨੂੰ ਤਿੰਨ ਵਾਰ ਦੁਹਰਾਇਆ ਜਾਂਦਾ ਹੈ।
[bookmark: _Hlk133933055]ਵੋਟਰ ਅਧਿਕਾਰ ਸਰਟੀਫਿਕੇਟਾਂ ਦੀ ਮਿਆਦ ਖਤਮ ਹੋਣ ਦੀ ਮਿਤੀ ਨਹੀਂ ਹੁੰਦੀ, ਪਰ ਤੁਹਾਨੂੰ 10 ਸਾਲਾਂ ਬਾਅਦ ਆਪਣੇ ਵੋਟਰ ਅਧਿਕਾਰ ਸਰਟੀਫਿਕੇਟ ਨੂੰ ਨਵਿਆਉਣਾ ਚਾਹੀਦਾ ਹੈ।
ਵੋਟਰ ਅਧਿਕਾਰ ਸਰਟੀਫਿਕੇਟ ਲਈ ਅਰਜ਼ੀ ਦਿੰਦੇ ਸਮੇਂ ਵੋਟਰਾਂ ਰਾਹੀਂ ਦਿੱਤੇ ਗਏ ਸਾਰੇ ਡੇਟਾ ਨੂੰ ਡੇਟਾ ਸੁਰੱਖਿਆ ਨਿਯਮਾਂ ਦੇ ਅਨੁਸਾਰ ਚੋਣ ਰਜਿਸਟ੍ਰੇਸ਼ਨ ਅਧਿਕਾਰੀਆਂ ਦੁਆਰਾ ਸੁਰੱਖਿਅਤ ਤਰੀਕੇ ਨਾਲ ਸਟੋਰ ਕੀਤਾ ਜਾਵੇਗਾ। 
[bookmark: Polling]ਇੱਕ ਅਸਥਾਈ ਵੋਟਰ ਅਧਿਕਾਰ ਸਰਟੀਫਿਕੇਟ ਪ੍ਰਾਪਤ ਕਰਨਾ
ਜੇ ਤੁਸੀਂ ਅਰਜ਼ੀ ਦੇਣ ਦੀ ਅੰਤਿਮ ਮਿਤੀ ਤੋਂ ਪਹਿਲਾਂ (ਚੋਣਾਂ ਤੋਂ 6 ਕੰਮਕਾਜੀ ਦਿਨ ਪਹਿਲਾਂ, ਸ਼ਾਮ 5 ਵਜੇ ਤੱਕ) ਵੋਟਰ ਅਧਿਕਾਰ ਸਰਟੀਫਿਕੇਟ ਲਈ ਅਰਜ਼ੀ ਦਿੱਤੀ ਹੈ, ਪਰ ਤੁਹਾਡੀ ਸਥਾਨਕ ਕੌਂਸਲ ਨੂੰ ਨਹੀਂ ਲੱਗਦਾ ਕਿ ਇਹ ਚੋਣਾਂ ਵਿੱਚ ਵਰਤੋਂ ਲਈ ਸਮੇਂ ਸਿਰ ਪਹੁੰਚੇਗਾ, ਤਾਂ ਉਹ ਇੱਕ ਅਸਥਾਈ ਵੋਟਰ ਅਧਿਕਾਰ ਸਰਟੀਫਿਕੇਟ ਤਿਆਰ ਕਰਨਗੇ। 
ਅਸਥਾਈ ਵੋਟਰ ਅਧਿਕਾਰ ਸਰਟੀਫਿਕੇਟ ਸਿਰਫ ਸਬੰਧਤ ਪੋਲਿੰਗ ਵਾਲੇ ਦਿਨ ਲਈ ਵੈਧ ਹੋਵੇਗਾ ਅਤੇ ਤੁਹਾਨੂੰ ਇਸ ਨੂੰ ਵਿਅਕਤੀਗਤ ਤੌਰ 'ਤੇ ਇਕੱਤਰ ਕਰਨ ਦੀ ਲੋੜ ਹੋਵੇਗੀ। 
ਕਿਸੇ ਸਥਾਨ ਤੋਂ ਸਰਟੀਫਿਕੇਟ ਇਕੱਤਰ ਕਰਨ ਲਈ ਵਿਕਲਪਕ ਪ੍ਰਬੰਧ ਕਰਨਾ ਸੰਭਵ ਹੋ ਸਕਦਾ ਹੈ ਜਿਸ ਲਈ ਚੋਣ ਰਜਿਸਟ੍ਰੇਸ਼ਨ ਅਧਿਕਾਰੀ ਦੀ ਸਹਿਮਤੀ ਦੀ ਲੋੜ ਹੋਵੇਗੀ। 
ਤੁਸੀਂ ਇੱਥੇ ਆਪਣਾ ਪੋਸਟਕੋਡ ਦਾਖਲ ਕਰਕੇ ਸੰਬੰਧਿਤ ਚੋਣ ਰਜਿਸਟ੍ਰੇਸ਼ਨ ਅਧਿਕਾਰੀ ਵਾਸਤੇ ਸੰਪਰਕ ਵੇਰਵੇ ਲੱਭ ਸਕਦੇ ਹੋ electoralcommission.org.uk/voter
ਜੇ ਤੁਸੀਂ ਅਰਜ਼ੀ ਦੀ ਅੰਤਿਮ ਮਿਤੀ ਤੋਂ ਬਾਅਦ ਆਪਣਾ ਸਥਾਈ ਵੋਟਰ ਅਧਿਕਾਰ ਸਰਟੀਫਿਕੇਟ ਗੁਆ ਦਿੰਦੇ ਹੋ, ਤਾਂ ਤੁਸੀਂ ਐਮਰਜੈਂਸੀ ਪ੍ਰੌਕਸੀ ਵੋਟ ਲਈ ਅਰਜ਼ੀ ਦੇ ਸਕਦੇ ਹੋ। ਐਮਰਜੈਂਸੀ ਪ੍ਰੌਕਸੀ ਵੋਟ ਲਈ ਅਰਜ਼ੀ ਦੇਣ ਦੀ ਅੰਤਿਮ ਮਿਤੀ ਚੋਣਾਂ ਵਾਲੇ ਦਿਨ ਸ਼ਾਮ 5 ਵਜੇ ਹੈ। 
ਐਮਰਜੈਂਸੀ ਪ੍ਰੌਕਸੀ ਵੋਟ ਵਾਸਤੇ ਅਰਜ਼ੀ ਕਿਵੇਂ ਦੇਣੀ ਹੈ, ਇਸ ਬਾਰੇ ਵਧੇਰੇ ਜਾਣਕਾਰੀ ਵਾਸਤੇ, ਇੱਥੇ ਵੇਖੋ electoralcommission.org.uk/voter ਜਾਂ ਸਾਡੀ ਹੈਲਪਲਾਈਨ 0800 328 0280 ’ਤੇ ਕਾਲ ਕਰੋ।
ਵੋਟਰ ਅਧਿਕਾਰ ਸਰਟੀਫਿਕੇਟ ਲਈ ਅਰਜ਼ੀ ਦੇਣ ਦੀ ਆਖਰੀ ਮਿਤੀ ਚੋਣਾਂ ਤੋਂ 6 ਕੰਮਕਾਜੀ ਦਿਨ ਪਹਿਲਾਂ ਸ਼ਾਮ 5 ਵਜੇ ਤੱਕ ਹੈ।
ਪੋਲਿੰਗ ਸਟੇਸ਼ਨ 'ਤੇ ਕੀ ਉਮੀਦ ਕਰਨੀ ਹੈ
ਚੋਣਾਂ ਵਾਲੇ ਦਿਨ ਪੋਲਿੰਗ ਸਟੇਸ਼ਨ ਸਵੇਰੇ 7 ਵਜੇ ਤੋਂ ਰਾਤ 10 ਵਜੇ ਤੱਕ ਖੁੱਲ੍ਹੇ ਰਹਿਣਗੇ।
ਚੋਣਾਂ ਦੇ ਦਿਨ ਤੋਂ ਲਗਭਗ ਦੋ ਹਫ਼ਤੇ ਪਹਿਲਾਂ, ਪੋਲਿੰਗ ਸਟੇਸ਼ਨਾਂ ਦੇ ਟਿਕਾਣਿਆਂ ਬਾਰੇ ਜਾਣਕਾਰੀ ਚੋਣ ਕਮਿਸ਼ਨ ਦੀ ਵੈੱਬਸਾਈਟ 'ਤੇ ਪ੍ਰਕਾਸ਼ਿਤ ਕੀਤੀ ਜਾਵੇਗੀ। ਤੁਹਾਡੇ ਪੋਲਿੰਗ ਸਟੇਸ਼ਨ ਦਾ ਪਤਾ ਵੀ ਤੁਹਾਡੇ ਪੋਲ ਕਾਰਡ 'ਤੇ ਹੋਵੇਗਾ, ਜੋ ਤੁਹਾਨੂੰ ਡਾਕ ਰਾਹੀਂ ਪ੍ਰਾਪਤ ਹੋਵੇਗਾ।  
ਪੋਲਿੰਗ ਸਟੇਸ਼ਨ ਦੇ ਬਾਹਰ ਅਤੇ ਅੰਦਰ ਚਿੰਨ੍ਹ ਹੋਣਗੇ ਜੋ ਤੁਹਾਨੂੰ ਦਿਖਾਉਂਦੇ ਹਨ ਕਿ ਕਿੱਥੇ ਜਾਣਾ ਹੈ।
ਜਦੋਂ ਤੁਸੀਂ ਪੋਲਿੰਗ ਸਟੇਸ਼ਨ 'ਤੇ ਪਹੁੰਚਦੇ ਹੋ, ਤਾਂ ਸਟਾਫ ਦਾ ਇੱਕ ਮੈਂਬਰ ਇਹ ਕਰੇਗਾ:
1. ਤੁਹਾਨੂੰ ਤੁਹਾਡਾ ਨਾਮ ਅਤੇ ਪਤਾ ਪੁੱਛੇਗਾ ਤਾਂ ਜੋ ਉਹ ਤੁਹਾਨੂੰ ਵੋਟਰ ਰਜਿਸਟਰ 'ਤੇ ਲੱਭ ਸਕੇ;
2. ਤੁਹਾਡੀ ਫੋਟੋ ਆਈ ਡੀ ਲਈ ਪੁੱਛੇਗਾ, ਅਤੇ ਜਾਂਚ ਕਰੇਗਾ ਕਿ ਕੀ ਇਹ ਸਵੀਕਾਰਯੋਗ ਹੈ; ਅਤੇ
3. ਤੁਹਾਨੂੰ ਤੁਹਾਡਾ ਬੈਲਟ ਪੇਪਰ ਦੇਵੇਗਾ ਅਤੇ ਤੁਹਾਨੂੰ ਇਸ ਨੂੰ ਆਮ ਵਾਂਗ ਪੋਲਿੰਗ ਬੂਥ 'ਤੇ ਭਰਨ ਕਰਨ ਲਈ ਨਿਰਦੇਸ਼ ਦੇਵੇਗਾ
ਪੋਲਿੰਗ ਸਟੇਸ਼ਨ 'ਤੇ ਸਟਾਫ ਮਦਦ ਕਰਨ ਲਈ ਮੌਜੂਦ ਹੈ, ਅਤੇ ਸਾਰੇ ਸਟਾਫ ਨੂੰ ਇਸ ਬਾਰੇ ਸਿਖਲਾਈ ਦਿੱਤੀ ਜਾਂਦੀ ਹੈ ਕਿ ਫੋਟੋ ਆਈ ਡੀ ਦੀ ਸੰਵੇਦਨਸ਼ੀਲਤਾ ਨਾਲ ਜਾਂਚ ਕਿਵੇਂ ਕਰਨੀ ਹੈ। 
ਸਟਾਫ ਤੁਹਾਡੀ ਫੋਟੋ ਆਈ ਡੀ 'ਤੇ ਲਿੰਗ ਮਾਰਕਰ, ਪਤਾ ਜਾਂ ਕੌਮੀਅਤ ਦੀ ਜਾਂਚ ਨਹੀਂ ਕਰੇਗਾ। 
ਸਥਾਨਕ ਕੌਂਸਲਾਂ ਇਹ ਯਕੀਨੀ ਬਣਾਉਣ ਲਈ ਜ਼ਿੰਮੇਵਾਰ ਹਨ ਕਿ ਚੋਣਾਂ ਸਹੀ ਤਰੀਕੇ ਨਾਲ ਹੋ ਰਹੀਆਂ ਹਨ ਅਤੇ ਵੋਟਰ ਆਪਣੀ ਵੋਟ ਪਾਉਣ ਵਿੱਚ ਸਹਿਜ ਮਹਿਸੂਸ ਕਰਦੇ ਹਨ। ਉਹਨਾਂ ਦੀ ਯੋਜਨਾ ਦੇ ਹਿੱਸੇ ਵਜੋਂ, ਉਨ੍ਹਾਂ ਨੇ ਸੋਚਿਆ ਹੋਵੇਗਾ ਕਿ ਪੋਲਿੰਗ ਸਟੇਸ਼ਨਾਂ ਨੂੰ ਸੁਰੱਖਿਅਤ ਸਥਾਨ ਬਣਾਉਣ ਵਿੱਚ ਮਦਦ ਕਰਨ ਲਈ ਕਿਹੜੇ ਪ੍ਰਬੰਧ ਜ਼ਰੂਰੀ ਹਨ।
ਜੇ ਇਸ ਬਾਰੇ ਤੁਹਾਡੇ ਕੋਈ ਸਵਾਲ ਹਨ ਕਿ ਤੁਹਾਡੀ ਫੋਟੋ ਆਈ ਡੀ ਦੀ ਜਾਂਚ ਕਿਵੇਂ ਕੀਤੀ ਜਾਵੇਗੀ, ਤਾਂ ਕਿਰਪਾ ਕਰਕੇ ਇਹ ਸਮਝਣ ਲਈ ਆਪਣੀ ਸਥਾਨਕ ਕੌਂਸਲ ਨਾਲ ਸੰਪਰਕ ਕਰੋ ਕਿ ਵੋਟ ਪਾਉਣ ਵਿੱਚ ਤੁਹਾਡੀ ਸਹਾਇਤਾ ਕਰਨ ਲਈ ਕਿਹੜੇ ਸਥਾਨਕ ਪ੍ਰਬੰਧ ਹੋਣਗੇ। ਤੁਸੀਂ electoralcommission.org.uk/voter 'ਤੇ ਆਪਣਾ ਪੋਸਟਕੋਡ ਦਾਖਲ ਕਰਕੇ ਉਨ੍ਹਾਂ ਦੇ ਸੰਪਰਕ ਵੇਰਵੇ ਲੱਭ ਸਕਦੇ ਹੋ।
ਗੁਪਤਤਾ
ਇੱਕ ਨਿੱਜੀ ਖੇਤਰ ਉਪਲਬਧ ਹੋਵੇਗਾ ਤਾਂ ਜੋ ਜੇ ਤੁਸੀਂ ਚਾਹੋ ਤਾਂ ਤੁਸੀਂ ਆਪਣੀ ਫੋਟੋ ਆਈ ਡੀ ਨੂੰ ਨਿੱਜੀ ਤੌਰ 'ਤੇ ਵੇਖਣ ਦੀ ਚੋਣ ਕਰ ਸਕੋ। ਇਹ ਇੱਕ ਵੱਖਰਾ ਕਮਰਾ ਹੋ ਸਕਦਾ ਹੈ, ਜਾਂ ਇੱਕ ਪਰਦੇਦਾਰੀ ਸਕ੍ਰੀਨ ਦੁਆਰਾ ਵੱਖ ਕੀਤਾ ਗਿਆ ਖੇਤਰ ਹੋ ਸਕਦਾ ਹੈ।
ਤੁਸੀਂ ਇਹ ਵੀ ਬੇਨਤੀ ਕਰ ਸਕਦੇ ਹੋ ਕਿ ਸਟਾਫ ਦੀ ਕੋਈ ਮਹਿਲਾ ਮੈਂਬਰ ਤੁਹਾਡੀ ਫੋਟੋ ਆਈ ਡੀ ਦੀ ਜਾਂਚ ਕਰੇ। ਜੇ ਸੰਭਵ ਹੋਵੇ ਤਾਂ ਇਹ ਬੇਨਤੀ ਪ੍ਰਵਾਨ ਕਰ ਲਈ ਜਾਵੇਗੀ।
ਜੇ ਤੁਸੀਂ ਚਿਹਰਾ ਢੱਕਣ ਵਾਲਾ ਪਹਿਨਦੇ ਹੋ ਜਿਵੇਂ ਕਿ ਬੁਰਕਾ, ਤਾਂ ਇੱਕ ਸ਼ੀਸ਼ਾ ਉਪਲਬਧ ਹੋਣਾ ਚਾਹੀਦਾ ਹੈ ਤਾਂ ਜੋ ਤੁਸੀਂ ਆਪਣੀ ਫੋਟੋ ਆਈ ਡੀ ਦੀ ਜਾਂਚ ਕਰਨ ਤੋਂ ਬਾਅਦ ਇਸਨੂੰ ਤੁਰੰਤ ਬਦਲ ਸਕੋ।
ਜੇ ਤੁਸੀਂ ਡਾਕਟਰੀ ਕਾਰਨਾਂ ਕਰਕੇ ਚਿਹਰਾ ਢੱਕਦੇ ਹੋ ਅਤੇ ਇਸ ਨੂੰ ਕਮਰੇ ਦੇ ਅੰਦਰ ਹਟਾਉਣਾ ਪਸੰਦ ਨਹੀਂ ਕਰਦੇ ਹੋ, ਤਾਂ ਪੋਲਿੰਗ ਸਟੇਸ਼ਨ ਦਾ ਸਟਾਫ ਬਾਹਰ ਤੁਹਾਡੀ ਫੋਟੋ ਆਈ ਡੀ ਦੀ ਜਾਂਚ ਕਰਨ ਦੇ ਯੋਗ ਹੋ ਸਕਦਾ ਹੈ। ਜੇ ਤੁਹਾਡੇ ਕੋਈ ਸ਼ੰਕੇ ਹਨ, ਤਾਂ ਤੁਸੀਂ ਆਪਣੀ ਸਥਾਨਕ ਕੌਂਸਲ ਨਾਲ ਸੰਪਰਕ ਕਰ ਸਕਦੇ ਹੋ।
ਇਸ ਬਾਰੇ ਹੋਰ ਜਾਣੋ ਕਿ ਕੀ ਉਮੀਦ ਕਰਨੀ ਹੈ
ਜੇ ਤੁਸੀਂ ਇਸ ਬਾਰੇ ਹੋਰ ਜਾਣਕਾਰੀ ਚਾਹੁੰਦੇ ਹੋ ਕਿ ਪੋਲਿੰਗ ਸਟੇਸ਼ਨ 'ਤੇ ਕੀ ਉਮੀਦ ਕਰਨੀ ਹੈ, ਤਾਂ ਤੁਹਾਨੂੰ ਆਪਣੀ ਸਥਾਨਕ ਕੌਂਸਲ ਨਾਲ ਸੰਪਰਕ ਕਰਨਾ ਚਾਹੀਦਾ ਹੈ। ਤੁਸੀਂ electoralcommission.org.uk/voter 'ਤੇ ਆਪਣਾ ਪੋਸਟਕੋਡ ਦਾਖਲ ਕਰਕੇ ਉਨ੍ਹਾਂ ਦੇ ਸੰਪਰਕ ਵੇਰਵੇ ਲੱਭ ਸਕਦੇ ਹੋ।
[bookmark: _Hlk133500750]ਪੋਲਿੰਗ ਸਟੇਸ਼ਨ 'ਤੇ ਸਹਾਇਤਾ
ਸਹਾਇਕ ਉਪਕਰਨ
[bookmark: _Hlk134613399]ਸਾਰੇ ਵੋਟਰਾਂ ਨੂੰ ਸੁਤੰਤਰ ਅਤੇ ਗੁਪਤ ਰੂਪ ਵਿੱਚ ਵੋਟ ਪਾਉਣ ਦਾ ਅਧਿਕਾਰ ਹੈ। ਅਜਿਹਾ ਕਰਨ ਵਿੱਚ ਤੁਹਾਡੀ ਮਦਦ ਕਰਨ ਲਈ ਪੋਲਿੰਗ ਸਟੇਸ਼ਨ 'ਤੇ ਕੁਝ ਸਹਾਇਕ ਉਪਕਰਨ ਉਪਲਬਧ ਹੋਣਗੇ।
ਜੇ ਤੁਹਾਡੀਆਂ ਵਿਸ਼ੇਸ਼ ਪਹੁੰਚ ਲੋੜਾਂ ਹਨ, ਤਾਂ ਤੁਸੀਂ ਇਹ ਪਤਾ ਕਰਨ ਲਈ ਆਪਣੇ ਪੋਲਿੰਗ ਸਟੇਸ਼ਨ ਲਈ ਜ਼ਿੰਮੇਵਾਰ ਸਥਾਨਕ ਕੌਂਸਲ ਨਾਲ ਸੰਪਰਕ ਕਰ ਸਕਦੇ ਹੋ ਕਿ ਕਿਹੜੇ ਸਹਾਇਕ ਉਪਕਰਨ ਉਪਲਬਧ ਹੋਣਗੇ ਅਤੇ ਕਿਸੇ ਵੀ ਵਾਧੂ ਉਪਕਰਨ ਦੀ ਬੇਨਤੀ ਕਰ ਸਕਦੇ ਹੋ ਜਿਸਦੀ ਤੁਹਾਨੂੰ ਲੋੜ ਮਹਿਸੂਸ ਹੁੰਦੀ ਹੈ। 
ਕੌਂਸਲ ਇਹ ਫੈਸਲਾ ਕਰੇਗੀ ਕਿ ਕੀ ਬੇਨਤੀ ਕੀਤੇ ਉਪਕਰਨ ਪ੍ਰਦਾਨ ਕੀਤੇ ਜਾ ਸਕਦੇ ਹਨ। 
ਤੁਸੀਂ ਸਾਡੀ ਹੈਲਪਲਾਈਨ 0800 328 0280 'ਤੇ ਕਾਲ ਕਰਕੇ ਜਾਂ electoralcommission.org.uk/voter 'ਤੇ ਆਪਣਾ ਪੋਸਟਕੋਡ ਦਾਖਲ ਕਰਕੇ ਆਪਣੀ ਸਥਾਨਕ ਕੌਂਸਲ ਲਈ ਸੰਪਰਕ ਵੇਰਵੇ ਲੱਭ ਸਕਦੇ ਹੋ
ਸਹਾਇਤਾ ਦੇ ਹੋਰ ਤਰੀਕੇ
ਜੇ ਤੁਹਾਨੂੰ ਇਹ ਮਦਦਗਾਰ ਲੱਗਦਾ ਹੈ ਤਾਂ ਪ੍ਰੀਜ਼ਾਈਡਿੰਗ ਅਧਿਕਾਰੀ ਤੁਹਾਡੀ ਵੋਟ ਪਾਉਣ ਵਿੱਚ ਤੁਹਾਡੀ ਮਦਦ ਕਰ ਸਕਦਾ ਹੈ। ਪੋਲਿੰਗ ਸਟਾਫ ਮਦਦ ਕਰਨ ਲਈ ਮੌਜੂਦ ਹੈ, ਅਤੇ ਜੇ ਤੁਹਾਡੇ ਕੋਈ ਸਵਾਲ ਹਨ ਜਾਂ ਸਹਾਇਤਾ ਦੀ ਲੋੜ ਹੈ ਤਾਂ ਤੁਹਾਨੂੰ ਸਟਾਫ ਦੇ ਕਿਸੇ ਮੈਂਬਰ ਨੂੰ ਪੁੱਛਣ ਲਈ ਉਤਸ਼ਾਹਿਤ ਕੀਤਾ ਜਾਂਦਾ ਹੈ। 
[bookmark: _Hlk134620022][bookmark: _Hlk134197047]ਜੇ ਤੁਸੀਂ ਮਹਿਸੂਸ ਕਰਦੇ ਹੋ ਕਿ ਤੁਸੀਂ ਸਹਾਇਤਾ ਤੋਂ ਬਿਨਾਂ ਕਿਸੇ ਪੋਲਿੰਗ ਸਟੇਸ਼ਨ 'ਤੇ ਵੋਟ ਨਹੀਂ ਪਾ ਸਕਦੇ, ਜਿਸ ਵਿੱਚ ਇਹ ਵੀ ਸ਼ਾਮਲ ਹੈ ਕਿ ਤੁਸੀਂ ਅਪਾਹਜ ਹੋ, ਤਾਂ ਤੁਸੀਂ ਮਦਦ ਲਈ ਕਿਸੇ ਨੂੰ ਆਪਣੇ ਨਾਲ ਲਿਆ ਸਕਦੇ ਹੋ। 18 ਸਾਲ ਤੋਂ ਵੱਧ ਉਮਰ ਦਾ ਕੋਈ ਵੀ ਵਿਅਕਤੀ ਵੋਟ ਪਾਉਣ ਲਈ ਤੁਹਾਡੇ ਨਾਲ ਜਾ ਸਕਦਾ ਹੈ:
UK ਦੀ ਸੰਸਦ ਦੀਆਂ ਆਮ ਚੋਣਾਂ, ਜ਼ਿਮਨੀ ਚੋਣਾਂ ਜਾਂ ਰੀਕਾਲ ਪਟੀਸ਼ਨਾਂ
ਇੰਗਲੈਂਡ ਵਿੱਚ ਸਥਾਨਕ ਕੌਂਸਲ ਚੋਣਾਂ 
ਇੰਗਲੈਂਡ ਅਤੇ ਵੇਲਜ਼ ਵਿੱਚ ਪੁਲਿਸ ਅਤੇ ਕ੍ਰਾਈਮ ਕਮਿਸ਼ਨਰ ਦੀਆਂ ਚੋਣਾਂ 
16 ਸਾਲ ਤੋਂ ਵੱਧ ਉਮਰ ਦਾ ਕੋਈ ਵੀ ਵਿਅਕਤੀ ਵੋਟ ਪਾਉਣ ਵਾਲੇ ਵਿਅਕਤੀ ਦੇ ਨਾਲ ਜਾ ਸਕਦਾ ਹੈ: 
ਸਕਾਟਿਸ਼ ਸੰਸਦ ਚੋਣਾਂ 
ਸੇਨੇਡ ਚੋਣਾਂ
ਸਕਾਟਲੈਂਡ ਅਤੇ ਵੇਲਜ਼ ਵਿੱਚ ਕੌਂਸਲ ਚੋਣਾਂ
ਤੁਹਾਡੇ ਸਾਥੀ ਨੂੰ ਫੋਟੋ ਆਈ ਡੀ ਦਿਖਾਉਣ ਦੀ ਲੋੜ ਨਹੀਂ ਪਵੇਗੀ। 
ਜੇ ਕੋਈ ਸਾਥੀ ਪੋਲਿੰਗ ਬੂਥ ਵਿੱਚ ਤੁਹਾਡਾ ਸਾਥ ਦੇਵੇਗਾ, ਤਾਂ ਤੁਹਾਨੂੰ ਉੱਥੇ ਪਹੁੰਚਣ 'ਤੇ ਪੋਲਿੰਗ ਸਟਾਫ ਨੂੰ ਸੂਚਿਤ ਕਰਨਾ ਚਾਹੀਦਾ ਹੈ। ਤੁਹਾਡੇ ਸਾਥੀ ਨੂੰ ਵੋਟ ਪਾਉਣ ਵਿੱਚ ਤੁਹਾਡੀ ਮਦਦ ਕਰਨ ਲਈ ਪੋਲਿੰਗ ਬੂਥ ਵਿੱਚ ਦਾਖਲ ਹੋਣ ਦੀ ਆਗਿਆ ਦਿੱਤੀ ਜਾਵੇਗੀ।
ਜੇ ਤੁਹਾਨੂੰ ਪੋਲਿੰਗ ਸਟੇਸ਼ਨ 'ਤੇ ਸਮੱਸਿਆਵਾਂ ਦਾ ਅਨੁਭਵ ਹੁੰਦਾ ਹੈ ਤਾਂ ਤੁਹਾਨੂੰ ਕੀ ਕਰਨਾ ਚਾਹੀਦਾ ਹੈ?
ਜੇ ਤੁਸੀਂ ਪੋਲਿੰਗ ਸਟੇਸ਼ਨ 'ਤੇ ਕਿਸੇ ਵੀ ਮੁੱਦਿਆਂ ਦਾ ਅਨੁਭਵ ਕਰਦੇ ਹੋ ਅਤੇ ਆਪਣੇ ਅਨੁਭਵ ਬਾਰੇ ਫੀਡਬੈਕ ਦੇਣਾ ਚਾਹੁੰਦੇ ਹੋ, ਤਾਂ ਤੁਹਾਨੂੰ ਆਪਣੀ ਸਥਾਨਕ ਕੌਂਸਲ ਨਾਲ ਸੰਪਰਕ ਕਰਨਾ ਚਾਹੀਦਾ ਹੈ। 
electoralcommission.org.uk/voter 'ਤੇ ਦੇਖ ਕੇ ਜਾਂ ਸਾਡੀ ਹੈਲਪਲਾਈਨ 0800 328 0280 'ਤੇ ਕਾਲ ਕਰਕੇ ਉਹਨਾਂ ਦੇ ਸੰਪਰਕ ਵੇਰਵੇ ਲੱਭੋ।
[bookmark: Other]ਵੋਟ ਪਾਉਣ ਦੇ ਹੋਰ ਤਰੀਕੇ 
ਜੇ ਤੁਸੀਂ ਵੋਟਿੰਗ ਵਾਲੇ ਦਿਨ ਪੋਲਿੰਗ ਸਟੇਸ਼ਨ 'ਤੇ ਨਹੀਂ ਜਾ ਸਕੋਂਗੇ, ਜਾਂ ਤੁਸੀਂ ਵਿਅਕਤੀਗਤ ਤੌਰ 'ਤੇ ਵੋਟ ਨਹੀਂ ਪਾਉਣਾ ਚਾਹੁੰਦੇ, ਤਾਂ ਵੋਟ ਪਾਉਣ ਦੇ ਹੋਰ ਤਰੀਕੇ ਵੀ ਹਨ।
ਡਾਕ ਰਾਹੀਂ ਵੋਟ ਪਾਉਣਾ
ਡਾਕ ਰਾਹੀਂ ਵੋਟ ਪਾਉਣ ਲਈ ਫੋਟੋ ਆਈ ਡੀ ਦੀ ਲੋੜ ਨਹੀਂ ਹੈ। 
ਕਿਸੇ ਵਿਸ਼ੇਸ਼ ਚੋਣ ਵਿੱਚ ਡਾਕ ਰਾਹੀਂ ਵੋਟ ਪਾਉਣ ਲਈ ਅਰਜ਼ੀ ਦੇਣ ਦੀ ਅੰਤਿਮ ਮਿਤੀ ਉਸ ਚੋਣ ਦੀ ਮਿਤੀ ਤੋਂ 11 ਕੰਮਕਾਜੀ ਦਿਨ ਪਹਿਲਾਂ ਸ਼ਾਮ 5 ਵਜੇ ਹੈ।
[bookmark: _Hlk114831057]ਜਦੋਂ ਤੁਸੀਂ ਡਾਕ ਵੋਟ ਲਈ ਅਰਜ਼ੀ ਦਿੰਦੇ ਹੋ, ਤਾਂ ਤੁਹਾਨੂੰ ਆਪਣੀ ਜਨਮ ਮਿਤੀ, ਰਾਸ਼ਟਰੀ ਬੀਮਾ ਨੰਬਰ ਅਤੇ ਦਸਤਖਤ ਮੁਹੱਈਆ ਕਰਨ ਦੀ ਲੋੜ ਹੁੰਦੀ ਹੈ। ਜੇ ਤੁਸੀਂ ਆਪਣਾ ਰਾਸ਼ਟਰੀ ਬੀਮਾ ਨੰਬਰ ਦੇਣ ਵਿੱਚ ਅਸਮਰੱਥ ਹੋ, ਤਾਂ ਤੁਹਾਨੂੰ ਆਪਣੀ ਅਰਜ਼ੀ ਵਿੱਚ ਇਹ ਦੱਸਣ ਦੀ ਲੋੜ ਹੋਵੇਗੀ ਕਿ ਕਿਉਂ। ਤੁਹਾਡੀ ਸਥਾਨਕ ਕੌਂਸਲ ਇਸ ਬਾਰੇ ਵਿਚਾਰ-ਵਟਾਂਦਰਾ ਕਰਨ ਲਈ ਤੁਹਾਡੇ ਨਾਲ ਸੰਪਰਕ ਕਰੇਗੀ ਕਿ ਤੁਹਾਨੂੰ ਪਛਾਣ ਲਈ ਕਿਹੜੇ ਹੋਰ ਦਸਤਾਵੇਜ਼ ਦੇਣ ਦੀ ਲੋੜ ਪਵੇਗੀ। ਜਦੋਂ ਤੁਸੀਂ ਪੋਸਟਲ ਬੈਲਟ ਪੈਕ ਨੂੰ ਪੂਰਾ ਕਰਦੇ ਹੋ ਤਾਂ ਤੁਹਾਨੂੰ ਆਪਣੀ ਜਨਮ ਮਿਤੀ ਅਤੇ ਦਸਤਖਤ ਦੁਬਾਰਾ ਮੁਹੱਈਆ ਕਰਨ ਦੀ ਲੋੜ ਪਵੇਗੀ, ਤਾਂ ਜੋ ਤੁਹਾਡੀ ਪਛਾਣ ਦੀ ਪੁਸ਼ਟੀ ਕੀਤੀ ਜਾ ਸਕੇ।
ਤੁਹਾਨੂੰ ਆਪਣਾ ਬੈਲਟ ਪੇਪਰ ਡਾਕ ਰਾਹੀਂ ਪ੍ਰਾਪਤ ਹੋਵੇਗਾ। ਤੁਹਾਨੂੰ ਆਪਣੇ ਬੈਲਟ ਪੇਪਰ ਨੂੰ ਪੂਰਾ ਕਰਨ ਅਤੇ ਵਾਪਸ ਭੇਜਣ ਲਈ ਨਿਰਦੇਸ਼ਾਂ ਦੀ ਪਾਲਣਾ ਕਰਨ ਦੀ ਲੋੜ ਹੋਵੇਗੀ, ਇਹ ਯਕੀਨੀ ਬਣਾਉਣ ਲਈ ਕਿ ਤੁਸੀਂ ਇਸ ਨੂੰ ਆਪਣੀ ਸਥਾਨਕ ਕੌਂਸਲ ਵਿੱਚ ਪਹੁੰਚਣ ਲਈ ਕਾਫ਼ੀ ਸਮਾਂ ਛੱਡਦੇ ਹੋ। ਜੇ ਤੁਸੀਂ ਆਪਣਾ ਪੋਸਟਲ ਵੋਟ ਪੈਕ ਸਮੇਂ ਸਿਰ ਨਹੀਂ ਭੇਜ ਸਕਦੇ, ਤਾਂ ਤੁਸੀਂ ਇਸ ਨੂੰ ਵੋਟਿੰਗ ਵਾਲੇ ਦਿਨ ਆਪਣੇ ਪੋਲਿੰਗ ਸਟੇਸ਼ਨ ਜਾਂ ਸਥਾਨਕ ਕੌਂਸਲ ਦਫਤਰ ਲੈ ਜਾ ਸਕਦੇ ਹੋ। ਪੋਸਟਲ ਵੋਟ ਦੇਣ ਵਾਲੇ ਕਿਸੇ ਵੀ ਵਿਅਕਤੀ ਨੂੰ ਇੱਕ ਫਾਰਮ ਭਰਨ ਲਈ ਦਿੱਤਾ ਜਾਵੇਗਾ। 
ਤੁਹਾਡੇ ਪੋਸਟਲ ਵੋਟ ਪੈਕ ਵਿੱਚ ਇਹ ਜਾਣਕਾਰੀ ਹੋਵੇਗੀ ਕਿ ਇਹ ਪਤਾ ਕਰਨ ਲਈ ਕਿਸ ਨਾਲ ਸੰਪਰਕ ਕਰਨਾ ਹੈ ਕਿ ਤੁਸੀਂ ਆਪਣੀ ਪੋਸਟਲ ਵੋਟ ਕਿਸ ਕੌਂਸਲ ਦਫਤਰ ਨੂੰ ਸੌਂਪ ਸਕਦੇ ਹੋ।
ਪ੍ਰੌਕਸੀ ਰਾਹੀਂ ਵੋਟ ਪਾਉਣਾ (ਕਿਸੇ ਅਜਿਹੇ ਵਿਅਕਤੀ ਨੂੰ ਜਿਸ 'ਤੇ ਤੁਸੀਂ ਭਰੋਸਾ ਕਰਦੇ ਹੋ ਤੁਹਾਡੀ ਤਰਫੋਂ ਵੋਟ ਪਾਉਣ ਦੀ ਆਗਿਆ ਦੇਣਾ)
ਤੁਸੀਂ ਪ੍ਰੌਕਸੀ ਰਾਹੀਂ ਵੋਟ ਪਾਉਣ ਲਈ ਅਰਜ਼ੀ ਦੇ ਸਕਦੇ ਹੋ, ਜਿੱਥੇ ਤੁਸੀਂ ਕਿਸੇ ਅਜਿਹੇ ਵਿਅਕਤੀ ਦੀ ਚੋਣ ਕਰਦੇ ਹੋ ਜਿਸ 'ਤੇ ਤੁਸੀਂ ਭਰੋਸਾ ਕਰਦੇ ਹੋ ਕਿ ਉਹ ਤੁਹਾਡੀ ਤਰਫੋਂ ਤੁਹਾਡੇ ਪੋਲਿੰਗ ਸਟੇਸ਼ਨ 'ਤੇ ਜਾਵੇਗਾ।
ਕਿਸੇ ਵਿਸ਼ੇਸ਼ ਚੋਣ ਵਿੱਚ ਪ੍ਰੌਕਸੀ ਦੁਆਰਾ ਵੋਟ ਪਾਉਣ ਲਈ ਅਰਜ਼ੀ ਦੇਣ ਦੀ ਅੰਤਿਮ ਮਿਤੀ ਉਸ ਚੋਣ ਦੀ ਮਿਤੀ ਤੋਂ 6 ਕੰਮਕਾਜੀ ਦਿਨ ਪਹਿਲਾਂ ਸ਼ਾਮ 5 ਵਜੇ ਤੱਕ ਹੈ।
ਜਿਸ ਵਿਅਕਤੀ ਨੂੰ ਤੁਸੀਂ ਆਪਣੀ ਤਰਫੋਂ ਵੋਟ ਪਾਉਣ ਦੀ ਚੋਣ ਕਰਦੇ ਹੋ, ਉਸ ਨੂੰ ਤੁਹਾਡੇ ਪੋਲਿੰਗ ਸਟੇਸ਼ਨ 'ਤੇ ਜਾਣ ਦੀ ਲੋੜ ਪਵੇਗੀ। ਉਨ੍ਹਾਂ ਨੂੰ ਆਪਣੀ ਫੋਟੋ ਆਈ ਡੀ ਦਿਖਾਉਣ ਦੀ ਲੋੜ ਹੋਵੇਗੀ, ਨਾ ਕਿ ਤੁਹਾਡੀ ਫੋਟੋ ਆਈ ਡੀ।
ਜੇ ਪ੍ਰੌਕਸੀ ਵੋਟ ਲਈ ਅਰਜ਼ੀ ਦੇਣ ਦੀ ਅੰਤਿਮ ਮਿਤੀ ਤੋਂ ਬਾਅਦ ਕੋਈ ਐਮਰਜੈਂਸੀ ਵਾਪਰਦੀ ਹੈ, ਜਿਸਦਾ ਮਤਲਬ ਹੈ ਕਿ ਤੁਸੀਂ ਵਿਅਕਤੀਗਤ ਤੌਰ 'ਤੇ ਪੋਲਿੰਗ ਸਟੇਸ਼ਨ ਨਹੀਂ ਜਾ ਸਕਦੇ, ਤਾਂ ਤੁਸੀਂ ਚੋਣਾਂ ਵਾਲੇ ਦਿਨ ਸ਼ਾਮ 5 ਵਜੇ ਤੱਕ ਐਮਰਜੈਂਸੀ ਪ੍ਰੌਕਸੀ ਲਈ ਅਰਜ਼ੀ ਦੇ ਸਕਦੇ ਹੋ। 
ਡਾਕ ਰਾਹੀਂ ਅਤੇ ਪ੍ਰੌਕਸੀ ਰਾਹੀਂ ਚੋਣ ਬਾਰੇ ਵਧੇਰੇ ਜਾਣਕਾਰੀ ਇੱਥੇ ਉਪਲਬਧ ਹੈ electoralcommission.org.uk/voter ਜਾਂ ਸਾਡੀ ਹੈਲਪਲਾਈਨ ਨੰਬਰ 0800 328 0280 ’ਤੇ ਕਾਲ ਕਰਕੇ ਪ੍ਰਾਪਤ ਕਰ ਸਕਦੇ ਹੋ।


[bookmark: Appendix1]ਅੰਤਿਕਾ 1: ਇੰਗਲੈਂਡ, ਸਕਾਟਲੈਂਡ ਅਤੇ ਵੇਲਜ਼ ਵਿੱਚ ਵੋਟ ਪਾਉਣ ਲਈ ਕੌਣ ਯੋਗ ਹੈ?
ਇੰਗਲੈਂਡ ਵਿੱਚ ਵੋਟ ਪਾਉਣ ਲਈ ਰਜਿਸਟਰ ਕਰਨਾ
ਇੰਗਲੈਂਡ ਵਿੱਚ ਵੋਟ ਪਾਉਣ ਲਈ ਰਜਿਸਟਰ ਕਰਨ ਦੇ ਯੋਗ ਹੋਣ ਲਈ, ਤੁਹਾਨੂੰ ਹੇਠ ਲਿਖੇ ਵਿੱਚੋਂ ਇੱਕ ਹੋਣਾ ਲਾਜ਼ਮੀ ਹੈ:
ਇੱਕ UK ਜਾਂ ਆਇਰਿਸ਼ ਨਾਗਰਿਕ
ਇੰਗਲੈਂਡ ਵਿੱਚ ਰਹਿਣ ਵਾਲਾ ਇੱਕ ਯੋਗਤਾ ਪ੍ਰਾਪਤ ਰਾਸ਼ਟਰਮੰਡਲ ਨਾਗਰਿਕ
ਇੱਕ ਯੋਗਤਾ ਪ੍ਰਾਪਤ EU ਦਾ ਨਾਗਰਿਕ, ਜਾਂ ਇੱਕ EU ਦਾ ਨਾਗਰਿਕ ਜਿਸਨੂੰ ਇੰਗਲੈਂਡ ਵਿੱਚ ਰਹਿਣ ਵਾਲੇ ਬਰਕਰਾਰ ਅਧਿਕਾਰ ਹਨ
ਇੰਗਲੈਂਡ ਵਿੱਚ ਵੋਟ ਪਾਉਣ ਲਈ ਰਜਿਸਟਰ ਕਰਨ ਲਈ, ਤੁਹਾਡੀ ਉਮਰ ਵੀ 16 ਸਾਲ ਜਾਂ ਇਸ ਤੋਂ ਵੱਧ ਹੋਣੀ ਚਾਹੀਦੀ ਹੈ। 
ਇੱਕ ਵਾਰ ਰਜਿਸਟਰ ਹੋਣ ਤੋਂ ਬਾਅਦ, ਤੁਸੀਂ ਹੇਠ ਲਿਖੀਆਂ ਚੋਣਾਂ ਵਿੱਚ ਵੋਟ ਪਾ ਸਕਦੇ ਹੋ, ਜਦ ਤੱਕ ਕਿ ਹੋਰ ਨਹੀਂ ਦੱਸਿਆ ਜਾਂਦਾ:
UK ਸੰਸਦ ਦੀਆਂ ਆਮ ਚੋਣਾਂ, ਜ਼ਿਮਨੀ-ਚੋਣਾਂ ਅਤੇ ਰੀਕਾਲ ਪਟੀਸ਼ਨਾਂ, 18 ਸਾਲ ਦੀ ਉਮਰ ਤੋਂ (ਜਦੋਂ ਤੱਕ ਤੁਸੀਂ EU ਦੇ ਨਾਗਰਿਕ ਨਹੀਂ ਹੋ) 
ਸਥਾਨਕ ਕੌਂਸਲ ਚੋਣਾਂ ਅਤੇ ਜ਼ਿਮਨੀ ਚੋਣਾਂ, 18 ਸਾਲ ਦੀ ਉਮਰ ਤੋਂ
ਪੁਲਿਸ ਅਤੇ ਕ੍ਰਾਈਮ ਕਮਿਸ਼ਨਰ ਚੋਣਾਂ, 18 ਸਾਲ ਦੀ ਉਮਰ ਤੋਂ 
ਜੇ ਤੁਹਾਨੂੰ ਪੱਕਾ ਯਕੀਨ ਨਹੀਂ ਹੈ ਕਿ ਕੀ ਤੁਸੀਂ ਵੋਟ ਪਾਉਣ ਦੇ ਯੋਗ ਹੋ, ਤਾਂ ਇੱਥੇ ਵੇਖੋ electoralcommission.org.uk/i-am-a/voter/which-elections-can-i-vote
ਸਕਾਟਲੈਂਡ ਵਿੱਚ ਵੋਟ ਪਾਉਣ ਲਈ ਰਜਿਸਟਰ ਕਰਨਾ
ਸਕਾਟਲੈਂਡ ਵਿੱਚ ਵੋਟ ਪਾਉਣ ਲਈ ਰਜਿਸਟਰ ਕਰਨ ਲਈ, ਤੁਹਾਡੀ ਉਮਰ 14 ਸਾਲ ਜਾਂ ਇਸ ਤੋਂ ਵੱਧ ਹੋਣੀ ਚਾਹੀਦੀ ਹੈ। ਤੁਹਾਨੂੰ ਹੇਠ ਲਿਖਿਆਂ ਵਿੱਚੋਂ ਵੀ ਇੱਕ ਹੋਣਾ ਚਾਹੀਦਾ ਹੈ:
ਇੱਕ UK ਜਾਂ ਆਇਰਿਸ਼ ਨਾਗਰਿਕ
ਸਕਾਟਲੈਂਡ ਵਿੱਚ ਰਹਿਣ ਵਾਲਾ ਇੱਕ ਯੋਗਤਾ ਪ੍ਰਾਪਤ ਰਾਸ਼ਟਰਮੰਡਲ ਨਾਗਰਿਕ
ਇੱਕ 'ਯੋਗਤਾ ਪ੍ਰਾਪਤ ਵਿਦੇਸ਼ੀ ਨਾਗਰਿਕ' - ਕਿਸੇ ਹੋਰ ਦੇਸ਼ ਦਾ ਨਾਗਰਿਕ ਜਿਸ ਨੂੰ UK ਵਿੱਚ ਦਾਖਲ ਹੋਣ ਜਾਂ ਰਹਿਣ ਦੀ ਇਜਾਜ਼ਤ ਹੈ, ਜਾਂ ਜਿਸ ਨੂੰ ਅਜਿਹੀ ਇਜਾਜ਼ਤ ਦੀ ਲੋੜ ਨਹੀਂ ਹੈ, ਜਿਸ ਵਿੱਚ EU ਦੇ ਨਾਗਰਿਕ ਵੀ ਸ਼ਾਮਲ ਹਨ
ਇੱਕ ਵਾਰ ਰਜਿਸਟਰ ਹੋਣ ਤੋਂ ਬਾਅਦ, ਤੁਸੀਂ ਹੇਠ ਲਿਖੀਆਂ ਚੋਣਾਂ ਵਿੱਚ ਵੋਟ ਪਾ ਸਕਦੇ ਹੋ, ਜਦ ਤੱਕ ਕਿ ਹੋਰ ਨਹੀਂ ਦੱਸਿਆ ਜਾਂਦਾ:
UK ਦੀ ਸੰਸਦ ਦੀਆਂ ਆਮ ਚੋਣਾਂ, ਜ਼ਿਮਨੀ ਚੋਣਾਂ ਅਤੇ ਰੀਕਾਲ ਪਟੀਸ਼ਨਾਂ, 18 ਸਾਲ ਦੀ ਉਮਰ ਤੋਂ (ਜਦੋਂ ਤੱਕ ਤੁਸੀਂ 'ਯੋਗਤਾ ਪ੍ਰਾਪਤ ਵਿਦੇਸ਼ੀ ਨਾਗਰਿਕ' ਨਹੀਂ ਹੋ)
ਸਕਾਟਿਸ਼ ਸੰਸਦ ਦੀਆਂ ਚੋਣਾਂ ਅਤੇ ਜ਼ਿਮਨੀ ਚੋਣਾਂ, 16 ਸਾਲ ਦੀ ਉਮਰ ਤੋਂ 
ਸਥਾਨਕ ਕੌਂਸਲ ਚੋਣਾਂ, 16 ਸਾਲ ਦੀ ਉਮਰ ਤੋਂ
ਵੇਲਜ਼ ਵਿੱਚ ਵੋਟ ਪਾਉਣ ਲਈ ਰਜਿਸਟਰ ਕਰਨਾ
ਵੇਲਜ਼ ਵਿੱਚ ਵੋਟ ਪਾਉਣ ਲਈ ਰਜਿਸਟਰ ਕਰਨ ਲਈ, ਤੁਹਾਡੀ ਉਮਰ 14 ਸਾਲ ਜਾਂ ਇਸ ਤੋਂ ਵੱਧ ਹੋਣੀ ਚਾਹੀਦੀ ਹੈ। ਤੁਹਾਨੂੰ ਹੇਠ ਲਿਖਿਆਂ ਵਿੱਚੋਂ ਵੀ ਇੱਕ ਹੋਣਾ ਚਾਹੀਦਾ ਹੈ:
ਇੱਕ UK ਜਾਂ ਆਇਰਿਸ਼ ਨਾਗਰਿਕ
ਵੇਲਜ਼ ਵਿੱਚ ਰਹਿਣ ਵਾਲਾ ਇੱਕ ਯੋਗਤਾ ਪ੍ਰਾਪਤ ਰਾਸ਼ਟਰਮੰਡਲ ਨਾਗਰਿਕ
ਇੱਕ 'ਯੋਗਤਾ ਪ੍ਰਾਪਤ ਵਿਦੇਸ਼ੀ ਨਾਗਰਿਕ' - ਕਿਸੇ ਹੋਰ ਦੇਸ਼ ਦਾ ਨਾਗਰਿਕ ਜਿਸ ਕੋਲ UK ਵਿੱਚ ਦਾਖਲ ਹੋਣ ਜਾਂ ਰਹਿਣ ਦੀ ਇਜਾਜ਼ਤ ਹੈ, ਜਾਂ ਜਿਸਨੂੰ ਅਜਿਹੀ ਇਜਾਜ਼ਤ ਦੀ ਲੋੜ ਨਹੀਂ ਹੈ
ਇੱਕ ਵਾਰ ਰਜਿਸਟਰ ਹੋਣ ਤੋਂ ਬਾਅਦ, ਤੁਸੀਂ ਹੇਠ ਲਿਖੀਆਂ ਚੋਣਾਂ ਵਿੱਚ ਵੋਟ ਪਾ ਸਕਦੇ ਹੋ, ਜਦ ਤੱਕ ਕਿ ਹੋਰ ਨਹੀਂ ਦੱਸਿਆ ਜਾਂਦਾ:
UK ਦੀ ਸੰਸਦ ਦੀਆਂ ਆਮ ਚੋਣਾਂ, ਜ਼ਿਮਨੀ ਚੋਣਾਂ ਅਤੇ ਰੀਕਾਲ ਪਟੀਸ਼ਨਾਂ, 18 ਸਾਲ ਦੀ ਉਮਰ ਤੋਂ (ਜਦੋਂ ਤੱਕ ਤੁਸੀਂ 'ਯੋਗਤਾ ਪ੍ਰਾਪਤ ਵਿਦੇਸ਼ੀ ਨਾਗਰਿਕ' ਨਹੀਂ ਹੋ) 
ਸੈਨੇਡ ਚੋਣਾਂ ਅਤੇ ਜ਼ਿਮਨੀ ਚੋਣਾਂ, 16 ਸਾਲ ਦੀ ਉਮਰ ਤੋਂ
ਸਥਾਨਕ ਕੌਂਸਲ ਚੋਣਾਂ, 16 ਸਾਲ ਦੀ ਉਮਰ ਤੋਂ
ਪੁਲਿਸ ਅਤੇ ਕ੍ਰਾਈਮ ਕਮਿਸ਼ਨਰ ਚੋਣਾਂ, 18 ਸਾਲ ਦੀ ਉਮਰ ਤੋਂ (ਜਦੋਂ ਤੱਕ ਤੁਸੀਂ 'ਯੋਗ ਵਿਦੇਸ਼ੀ ਨਾਗਰਿਕ' ਨਹੀਂ ਹੋ)

ਅੰਤਿਕਾ 2: ਆਈ ਡੀ ਦੇ ਸਵੀਕਾਰ ਕੀਤੇ ਦਸਤਾਵੇਜ਼
ਇੰਗਲੈਂਡ, ਸਕਾਟਲੈਂਡ ਅਤੇ ਵੇਲਜ਼ ਵਿੱਚ ਜਾਰੀ ਕੀਤੇ ਗਏ ਫੋਟੋ ਆਈ ਡੀ ਦੇ ਸਵੀਕਾਰ ਕੀਤੇ ਦਸਤਾਵੇਜ਼ ਹਨ:
ਅੰਤਰਰਾਸ਼ਟਰੀ ਯਾਤਰਾ
ਪਾਸਪੋਰਟ ਜਾਂ ਪਾਸਪੋਰਟ ਕਾਰਡ ਜੋ UK, ਚੈਨਲ ਟਾਪੂ, ਆਇਲ ਆਫ ਮੈਨ, ਕਿਸੇ ਬ੍ਰਿਟਿਸ਼ ਓਵਰਸੀਜ਼ ਟੈਰੀਟਰੀ, ਕਿਸੇ EEA ਦੇਸ਼ ਜਾਂ ਕਿਸੇ ਅਜਿਹੇ ਦੇਸ਼ ਵੱਲੋਂ ਜਾਰੀ ਕੀਤੇ ਗਏ ਹਨ, ਜਿਸ ਦੇ ਨਾਗਰਿਕ ਰਾਸ਼ਟਰਮੰਡਲ ਦੇ ਨਾਗਰਿਕ ਹਨ। ਇਸ ਵਿੱਚ ਆਇਰਿਸ਼ ਪਾਸਪੋਰਟ ਕਾਰਡ ਵੀ ਸ਼ਾਮਲ ਹੈ।
ਡਰਾਈਵਿੰਗ
ਡਰਾਈਵਿੰਗ ਲਾਇਸੈਂਸ UK, ਉੱਤਰੀ ਆਇਰਲੈਂਡ, ਚੈਨਲ ਟਾਪੂਆਂ, ਆਈਲ ਆਫ ਮੈਨ, ਜਾਂ EEA ਰਾਜ ਵਿੱਚ ਜਾਰੀ ਕੀਤਾ ਗਿਆ ਹੈ
ਨੀਲਾ ਬੈਜ
ਸਥਾਨਕ ਯਾਤਰਾ
ਬਜ਼ੁਰਗ ਵਿਅਕਤੀ ਦਾ ਬੱਸ ਪਾਸ UK ਸਰਕਾਰ ਦੁਆਰਾ ਫੰਡ ਪ੍ਰਾਪਤ (ਇੰਗਲੈਂਡ ਵਿੱਚ ਜਾਰੀ ਕੀਤਾ ਗਿਆ)
ਅਪਾਹਜ ਵਿਅਕਤੀ ਦਾ ਬੱਸ ਪਾਸ UK ਸਰਕਾਰ ਦੁਆਰਾ ਫੰਡ ਪ੍ਰਾਪਤ (ਇੰਗਲੈਂਡ ਵਿੱਚ ਜਾਰੀ ਕੀਤਾ ਗਿਆ)
60+ ਲੰਡਨ ਓਇਸਟਰ ਫੋਟੋਕਾਰਡ ਟਰਾਂਸਪੋਰਟ ਫਾਰ ਲੰਡਨ ਦੁਆਰਾ ਫੰਡ ਕੀਤਾ ਗਿਆ
ਸਕਾਟਿਸ਼ ਨੈਸ਼ਨਲ ਇਨਟਾਈਟਲਮੈਂਟ ਕਾਰਡ ਜਿਸ ਵਿੱਚ 'ਯੰਗ ਸਕੌਟ ਕਾਰਡ', 'ਬਜ਼ੁਰਗ ਵਿਅਕਤੀ ਦਾ ਬੱਸ ਪਾਸ' ਅਤੇ 'ਅਪਾਹਜ ਵਿਅਕਤੀ ਦਾ ਬੱਸ ਪਾਸ' ਸ਼ਾਮਲ ਹਨ
60 ਅਤੇ ਇਸ ਤੋਂ ਵੱਧ ਵੈਲਸ਼ ਰਿਆਇਤੀ ਯਾਤਰਾ ਕਾਰਡ
ਅਪਾਹਜ ਵਿਅਕਤੀ ਦਾ ਵੇਲਸ਼ ਰਿਆਇਤੀ ਯਾਤਰਾ ਕਾਰਡ
ਉਮਰ ਦਾ ਸਬੂਤ
ਉਮਰ ਮਿਆਰਾਂ ਦੀ ਸਬੂਤ ਸਕੀਮ ਹੋਲੋਗ੍ਰਾਮ (ਪਾਸ ਕਾਰਡ) ਵਾਲਾ ਪਛਾਣ ਪੱਤਰ।
ਹੋਰ ਸਰਕਾਰ ਨੇ ਜਾਰੀ ਕੀਤੇ ਦਸਤਾਵੇਜ਼
HM ਆਰਮਡ ਫੋਰਸਿਜ਼ ਵੈਟਰਨ ਕਾਰਡ (ਡਿਜੀਟਲ ਸੰਸਕਰਣ ਸਮੇਤ)
ਸਾਰੇ ਸਕੌਟਿਸ਼ ਨੈਸ਼ਨਲ ਐਂਟਾਈਟਲਮੈਂਟ ਕਾਰਡ
ਈ-ਵੀਜ਼ਾ ਸਮੇਤ ਬਾਇਓਮੀਟ੍ਰਿਕ ਇਮੀਗ੍ਰੇਸ਼ਨ ਦਸਤਾਵੇਜ਼
ਰੱਖਿਆ ਮੰਤਰਾਲਾ ਫਾਰਮ 90 (ਰੱਖਿਆ ਪਛਾਣ ਪੱਤਰ)
ਰਾਸ਼ਟਰੀ ਪਛਾਣ ਪੱਤਰ EEA ਰਾਜ ਦੁਆਰਾ ਜਾਰੀ ਕੀਤਾ ਗਿਆ
ਵੋਟਰ ਅਧਿਕਾਰ ਸਰਟੀਫਿਕੇਟ
ਅਸਥਾਈ ਵੋਟਰ ਅਧਿਕਾਰ ਸਰਟੀਫਿਕੇਟ
ਗੁੰਮਨਾਮ ਵੋਟਰ ਦਾ ਦਸਤਾਵੇਜ਼

ਅੰਤਿਕਾ 3: ਵੋਟਰ ਅਧਿਕਾਰ ਸਰਟੀਫਿਕੇਟ ਅਰਜ਼ੀ ਵਾਸਤੇ ਫੋਟੋ ਸੰਬੰਧੀ ਸ਼ਰਤਾਂ
ਫੋਟੋ ਸ਼ੈਲੀ
ਫੋਟੋ ਤੁਹਾਡੀ ਹੋਣੀ ਲਾਜ਼ਮੀ ਹੈ:
ਅੱਗੇ ਵੱਲ ਮੂੰਹ ਕਰਨਾ ਅਤੇ ਕੈਮਰੇ ਵੱਲ ਸਿੱਧਾ ਵੇਖਣਾ
ਤੁਹਾਡੇ ਸਿਰ ਅਤੇ ਮੋਢਿਆਂ ਦੀ ਨੇੜਿਉਂ ਲਈ ਗਈ ਫੋਟੋ, ਜਿਸ ਵਿੱਚ ਸਿਰ ਢੱਕਿਆ ਨਹੀਂ ਹੋਣਾ ਚਾਹੀਦਾ, ਜਦੋਂ ਤੱਕ ਤੁਸੀਂ ਧਾਰਮਿਕ ਵਿਸ਼ਵਾਸਾਂ ਜਾਂ ਡਾਕਟਰੀ ਕਾਰਨਾਂ ਕਰਕੇ ਸਿਰ ‘ਤੇ ਕੁਝ ਨਹੀਂ ਪਹਿਨਦੇ। ਤੁਹਾਡਾ ਚਿਹਰਾ ਕਿਸੇ ਵੀ ਕਾਰਨ ਢੱਕਿਆ ਨਹੀਂ ਹੋਣਾ ਚਾਹੀਦਾ
ਇਸ ਵਿੱਚ ਕੋਈ ਹੋਰ ਵਿਅਕਤੀ ਦਿਖਾਈ ਨਹੀਂ ਦੇਣਾ ਚਾਹੀਦਾ
ਇੱਕ ਸਾਦੇ ਚਿਹਰੇ ਦੇ ਪ੍ਰਗਟਾਵੇ ਦੇ ਨਾਲ ਅਤੇ ਤੁਹਾਡੀਆਂ ਅੱਖਾਂ ਖੁੱਲ੍ਹੀਆਂ ਅਤੇ ਸਪੱਸ਼ਟ ਤੌਰ 'ਤੇ ਦਿਖਾਈ ਦਿੰਦੀਆਂ ਹੋਣ (ਉਦਾਹਰਨ ਲਈ ਐਨਕਾਂ ਤੋਂ ਬਿਨਾਂ ਅਤੇ ਵਾਲਾਂ ਆਦਿ ਨਾਲ ਅਸਪੱਸ਼ਟ ਨਾ ਹੋਵੇ)। ਕਿਰਪਾ ਕਰਕੇ ਨੋਟ ਕਰੋ ਕਿ ਇਹ ਲਾਗੂ ਨਹੀਂ ਹੁੰਦਾ ਜੇ ਤੁਸੀਂ ਕੋਈ ਫੋਟੋ ਪ੍ਰਦਾਨ ਕਰਨ ਵਿੱਚ ਅਸਮਰੱਥ ਹੈ ਜੋ ਕਿਸੇ ਵੀ ਅਪੰਗਤਾ ਕਾਰਨ ਇਹਨਾਂ ਵਿੱਚੋਂ ਕਿਸੇ ਇੱਕ ਜਾਂ ਦੋਵਾਂ ਸ਼ਰਤਾਂ ਦੀ ਪਾਲਣਾ ਕਰਦਾ ਹੈ।
ਫੋਟੋ ਦੀ ਗੁਣਵੱਤਾ
ਤੁਹਾਡੀ ਫੋਟੋ ਲਾਜ਼ਮੀ ਤੌਰ ‘ਤੇ ਇਸ ਤਰ੍ਹਾਂ ਹੋਣੀ ਚਾਹੀਦੀ ਹੈ:
ਇੱਕ ਵਾਸਤਵ ਤਸਵੀਰ ਹੋਵੇ, ਜਿਸ ਵਿੱਚ ਕੋਈ ਫੋਟੋਸ਼ੌਪ ਜਾਂ ਫਿਲਟਰ ਦੀ ਵਰਤੋਂ ਨਾ ਕੀਤੀ ਗਈ ਹੋਵੇ
ਰੰਗਦਾਰ ਹੋਵੇ 
ਫੋਟੋ ਸਾਦੇ, ਹਲਕੇ ਰੰਗ ਦੇ ਬੈਕਗਰਾਊਂਡ ਵਿੱਚ ਖਿੱਚੀ ਜਾਣੀ ਚਾਹੀਦੀ ਹੈ
ਇਹ ਤੀਬਰਤਾ ਨਾਲ ਅਤੇ ਸਪੱਸ਼ਟ ਦੇਖੀ ਜਾ ਸਕੇ
'ਰੈੱਡਆਈ', ਪਰਛਾਵੇਂ ਜਾਂ ਪ੍ਰਤੀਬਿੰਬ ਤੋਂ ਮੁਕਤ ਹੋਵੇ ਜੋ ਚਿਹਰੇ ਨੂੰ ਅਸਪੱਸ਼ਟ ਕਰਦੇ ਹਨ
ਨੁਕਸਾਨੀ ਗਈ ਨਾ ਹੋਵੇ
ਫੋਟੋ ਦਾ ਆਕਾਰ
ਜਦੋਂ ਤੁਸੀਂ ਆਨਲਾਈਨ ਅਰਜ਼ੀ ਦਿੰਦੇ ਹੋ, ਤਾਂ ਤੁਹਾਡੇ ਵੱਲੋਂ ਦਿੱਤੀ ਗਈ ਫੋਟੋ ਲਾਜ਼ਮੀ ਤੌਰ 'ਤੇ ਇਸ ਤਰ੍ਹਾਂ ਹੋਣੀ ਚਾਹੀਦੀ ਹੈ:
ਘੱਟੋ ਘੱਟ ਉਚਾਈ ਵਿੱਚ 750 ਪਿਕਸਲ ਅਤੇ ਚੌੜਾਈ ਵਿੱਚ 600 ਪਿਕਸਲ 
ਇੱਕ ਇਲੈਕਟ੍ਰਾਨਿਕ ਫਾਇਲ ਵਿੱਚ ਹੋਵੇ ਜਿਸਦਾ ਮਾਪ 20MB ਤੋਂ ਵੱਧ ਨਾ ਹੋਵੇ
ਜਦੋਂ ਤੁਸੀਂ ਕਾਗਜ਼ ਫਾਰਮ ਦੀ ਵਰਤੋਂ ਕਰਕੇ ਅਰਜ਼ੀ ਦਿੰਦੇ ਹੋ ਤਾਂ ਫੋਟੋ ਲਾਜ਼ਮੀ ਤੌਰ 'ਤੇ ਇਸ ਤਰ੍ਹਾਂ ਹੋਣੀ ਚਾਹੀਦੀ ਹੈ:
ਘੱਟੋ ਘੱਟ 45 ਮਿਲੀਮੀਟਰ ਉੱਚਾਈ ਅਤੇ 35 ਮਿਲੀਮੀਟਰ ਚੌੜਾਈ
ਉੱਚਾਈ ਵਿੱਚ 297 ਮਿਲੀਮੀਟਰ ਜਾਂ ਚੌੜਾਈ ਵਿੱਚ 210 ਮਿਲੀਮੀਟਰ ਤੋਂ ਵੱਡੀ ਨਾ ਹੋਵੇ 

ਇਸ ਬਾਰੇ ਵਧੇਰੇ ਜਾਣਕਾਰੀ ਲਈ:
ਵੋਟ ਪਾਉਣ ਲਈ ਰਜਿਸਟਰ ਕਰਨਾ
ਕਿਹੜੀਆਂ ਚੋਣਾਂ ਲਈ ਫੋਟੋ ਆਈ ਡੀ ਦੀ ਲੋੜ ਹੁੰਦੀ ਹੈ
ਵੋਟ ਪਾਉਣ ਵੇਲੇ ਕਿਹੜੀ ਫੋਟੋ ਆਈ ਡੀ ਸਵੀਕਾਰ ਕੀਤੀ ਜਾਵੇਗੀ
ਸੁਤੰਤਰ ਵੋਟਰ ਆਈ ਡੀ ਲਈ ਅਰਜ਼ੀ ਕਿਵੇਂ ਦੇਣੀ ਹੈ
ਇੱਥੇ ਦੇਖੋ, electoralcommission.org.uk/voterID ਜਾਂ 0800 328 0280 'ਤੇ ਕਾਲ ਕਰੋ 
BSL ਉਪਭੋਗਤਾ ਸਾਈਨਲਾਈਵ ((SignLive) ਦੀ ਵਰਤੋਂ ਕਰਕੇ ਸਾਡੇ ਨਾਲ ਸੰਪਰਕ ਕਰ ਸਕਦੇ ਹਨ ਜਾਂ ਸਕਾਟਲੈਂਡ BSL ਨਾਲ ਸੰਪਰਕ ਕਰ ਸਕਦੇ ਹਨ ਜੇ ਉਹ ਸਕਾਟਲੈਂਡ ਵਿੱਚ ਰਹਿੰਦੇ ਹਨ

